
O‘ZBEKISTON PREZIDENTI 
MUDOFAA SANOATI 

MAJMUALARI 
BILAN TANISHDI

O‘zbekiston Respublikasi Prezidenti, Qurolli Kuchlar 
Oliy Bosh qo‘mondoni Shavkat Mirziyoyev 11-yanvar 

kuni Mudofaa sanoati agentligining Toshkent viloyatida 
joylashgan ishlab chiqarish klasteriga 

tashrif buyurdi.

sharh

BIZNES BYUROKRATIYASI YANADA QISQARMOQDA
bu tadbirkorga nima beradi?Mamlakatimizda ishbilarmonlik 

va investitsiya muhitini tubdan 
yaxshilash, ortiqcha byurokratik 
toʻsiqlarni bartaraf etish, 
eskirgan, zamon talablariga mos 
kelmaydigan tartib-taomillarni 
takomillashtirish borasida 
izchil chora-tadbirlar amalga 
oshirilmoqda.

IQTISODIY O‘SISH: 
KUTILMA VA AMALIY NATIJALAR

Bu dunyoda hamma narsaning oʻz tosh-u tarozisi, qoida-yu  tamoyillari 
bor. Davlatlar uchun bu boradagi iqtisodiy mezon yalpi ichki 
mahsulotining hajmi hisoblanadi. U oʻzida mazkur mamlakatning 
butun ishlab chiqarishi hamda koʻrsatilgan xizmatlar boʻyicha muayyan 
muddatda erishgan jami natijalarini mujassam etadi. 

Bugunning gapi

YIM konsepsiyasi birinchi marta 
1934-yilda AQSH Kongressi uchun hi-
sobotni tayyorlashda iqtisodchi Saymon 
Kuznes tomonidan kiritilgan. 1944-yilda-
gi Bretton-Vudsk konferensiyasidan 
soʻng YIM iqtisodiyotning hajmini oʻl-
chash uchun hozirgi kungacha asosiy 
koʻrsatkich boʻlib qolmoqda.

Odatda xalqaro amaliyotda YIM chorak-
lar va yil yakuni boʻyicha hisoblanadi. U 
ikki xil koʻrinishda boʻladi: nominal (joriy 
narxlarda) hamda real (solishtirma narx-
larda). Xalqaro qiyoslash maqsadida YIM 
xalqaro valyuta birligida, anʼanaga binoan, 
AQSH dollarida oʻlchanadi. 

Davlatimiz rahbarining tashab busi bilan  Qurolli 
Kuchlarimizni isloh qilish, ularni zamonaviy talab larga 
toʻliq javob beradigan, yangi Oʻzbekis tonning mustaqil-
ligi va suvereniteti, xalqimiz xavfsizligi va farovonligini 
kafolatli taʼminlashga qodir yangi armiyaga aylantirish 
boʻyicha tizimli chora-tadbirlar koʻrilmoqda.

Xususan, keyingi yillarda qoʻshinlarning tezkor va 
jangovar tayyorgarligi samarasi va sifatini oshirish, 
harbiy xizmatchilarning malaka va koʻnikmalarini yuk-
saltirish uchun zamonaviy sharoitlar yaratish maqsadida 
zarur infratuzilmaga ega bir qator oʻquv poligonlari bar-
po etildi va bu boradagi ishlar izchil davom ettirilmoqda.

Shu bilan birga, bugungi kunda yangi bosqichga 
koʻtarilayotgan mudofaa sanoatini modernizatsiya qilish 
va salohiyatini oshirishga ustuvor ahamiyat qaratilmoq-
da. Aynan shu maqsadda oʻtgan yilning yanvar oyida 
Prezident Mudofaa sanoati agentligini Mudofaa vazirli-
gi tizimiga oʻtkazish va uning faoliyatini yanada rivoj-
lantirish yuzasidan topshiriq bergan edi.

Agentlik tomonidan zarur harbiy-texnik mahsulotlar 
ishlab chiqarishni oʻzlashtirish, zamonaviy harbiy tex-
nikalarni xarid qilish va qoʻshinlarga yetkazish hamda 
mavjud qurol-aslaha namunalarini modernizatsiya qilish 
boʻyicha tizimli ishlar yoʻlga qoʻyildi.

Bugungi tashrif davomida Prezidentimizga  Mudofaa 
sanoati agentligining ishlab chiqarish salohiyatini  
oshirish, moddiy-texnik bazasini mus tahkamlash boʻyi-
cha qilinayotgan ishlar va kelgusi rejalar toʻgʻrisida ba-
tafsil axborot berildi.

Davlatimiz rahbarining topshirigʻiga muvofiq qis-
qa muddatda Mudofaa vazirligining bir nechta texnik 
boʻlinmalari negizida keng koʻlamli qurilish ishlari 
bajarildi, mavjud obyektlar mukammal taʼmirlandi va 
rekonstruksiya qilindi. Klas ter hududiga Mudofaa va-
zirligining texnikani taʼmirlash zavodi va Markaziy 
avtomobil texnikasini saqlash bazasi koʻchirildi.

Yangi klaster hududida joylashgan korxonalar oʻza-
ro integratsiya qilinib, ularning yagona taʼmirlash  
sexlari tashkil qilindi. Mazkur korxonalarda  qurol-yarogʻ 

va harbiy texnika, radiolokatsiya qurilmalari, optik va 
elektron-optik asboblar, oʻqotar va artilleriya qurollari 
modernizatsiya qilinmoqda hamda metallarga yuqori 
aniqlikda ishlov berilmoqda.

Davlatimiz rahbari ushbu quvvatlar faoliyati bilan 
tanishib, sohaga ilgʻor texnologiyalarni keng jalb qilish, 
yangi ish oʻrinlarini yaratish zarurligini qayd etdi, kor-
xonalar faoliyatini yanada takomillashtirish yuzasidan 
koʻrsatmalar berdi.

Sanoat tarmoqlariga, shu jumladan, mudofaa sanoati-
ga “yashil” texnologiya larni keng joriy qilish boʻyicha 
belgilangan vazifalarga muvofiq hamda elektr energi-
yasini iqtisod qilish maqsadida klas ter hududida quyosh 
panellari oʻrnatilgan. Bu ishlab chiqarish jarayonlari-
ning elektrga boʻlgan ehtiyojining katta qismini muqobil 
manbalar hisobidan taʼminlashga xizmat qiladi.

Shuningdek, davlatimiz rahbariga Mudofaa sanoati 
agentligining yangi klasteridagi ishlab chiqarish quvvat-
lari tomonidan taʼmirlangan va modernizatsiya qilingan 
harbiy texnika va qurol-yarogʻ namunalari namoyish 
etildi.

Mudofaa sanoati mahsulotlarining taqdimoti 
chogʻida davlatimiz rahbariga “Kelajak askari” maj-
muasi tarkibiga kiruvchi maxsus aslaha va anjom-
lar toʻplami amalda namoyish etildi. Ushbu toʻplam 
mamlakatimiz mutaxassislari tomonidan ishlab 
chiqilgan boʻlib, uning xususiyatlari jahonning ye-
takchi ishlab chiqaruvchilari tomonidan tayyorlangan 
muqobillaridan qolishmaydi. 

Tashrif chogʻida Oliy Bosh Qoʻmondon yangi tur-
dagi harbiy mahsulotlarni ishlab chiqarish boʻyicha kor-
xona faoliyatiga start berdi. Mahsulotlarning yuqori si-
fatini taʼminlash, muhandis va mutaxassislar malakasini 
oshirish zarurligini taʼkidladi.

Yakunda Prezidentimiz mutasaddilarga mudofaa sa-
noati korxonalarining ishlab chiqarish imkoniyatlarini 
yanada kengaytirish yuzasidan aniq topshiriqlar berdi.

OʻzA 

Tahlil va taqqos

GLOBAL “GOLD LEVEL” 
SERTIFIKATI

yoxud Oʻzbekiston statistika tizimi faoliyati 
boshqa xalqaro reytinglarda qanday 

baholanayotgani haqida
Statistika fan sifatida  turli hodisalar va jarayonlarni miqdoriy 
hisoblash, maʼlumotlarni qayta ishlash va tahlil qilish yoʻli bilan 
ijtimoiy hayotning umumiy tamoyillarini oʻrganadi. Amaldagi 
qonunga koʻra esa uning asosiy vazifasi ijtimoiy-iqtisodiy 
hodisalar va jarayonlar hamda ularning natijalari toʻgʻrisidagi 
statistika maʼlumotlarini yigʻish, qayta ishlash, toʻplash, saqlash, 
umumlashtirish, tahlil etish va eʼlon qilishdan iborat.

YANGI O‘ZBEKISTON ARMIYASI
MAMLAKAT QUDRATI, YUKSAK G‘URUR 

VA SADOQAT TIMSOLIDIR

Insoniyat tamaddunining beshigi boʻlgan muqaddas Vatanimiz ayni kunlarda 
yangi davrga qadam qoʻyib, jahonda yangi Oʻzbekiston nomi bilan qayta boʻy 
koʻrsatmoqda. Prezidentimiz, Qurolli Kuchlar Oliy Bosh Qoʻmondoni Shavkat 
Mirziyoyev rahbarligida mard va olijanob xalqimiz iqtisodiy, siyosiy, ijtimoiy 
sohalarda yangi marralarni koʻzlab, yangidan-yangi yutuqlarga erishmoqda. 
Oʻzining muqaddas qasamyodiga hamisha sodiq qolib, xizmat burchini sharaf 
bilan ado etayotgan bahodir oʻgʻlonlarimiz ham ulugʻ ajdodlar anʼanalarini 
davom ettirgan holda, xalqimiz orzu-umidlarini roʻyobga chiqarish, Oʻzbekiston 
mustaqilligi va elimiz tinchligini himoya qilish yoʻlida sobitqadamdir. 

Tarix va taqdir 

Milliy ong va milliyatning rivojlanishida kapitalistik munosabatlar 
muhim ahamiyat kasb etadi. Bu jarayon Vatanimizda juda ogʻir 
kechdi. Chunki mustamlakachi chor Rossiyasi oʻsha paytda 
Yevropadagi eng qoloq davlatlardan biri edi. Buning ustiga, 
Turkistonda oʻta qabih siyosat olib bordi: jahon tamaddunidan 
butunlay uzilgan holda saqladi. Ayniqsa, taʼlim-tarbiya tizimi 
uzoq yillar, hatto shoʻro mustamlakachiligi davrida ham ibtidoiy 
ahvolda davom etdi. Shunday sharoitda dunyo koʻrgan Vatan, 
millat, maʼrifat fidoyilari — mahalliy mulkdorlar xalqni jaholat 
botqogʻidan maʼrifat sari yetaklashda nafaqat mol-mulkini, hatto 
aziz jonlarini ham nisor etdilar.

Millat va ma’rifat fidoyilari — 
Norbekovlarning armonli qismati

Aslini olganda, jadidchilik harakatining 
rahnamolari, millatning ilgʻor ziyo lilari 
ham Gʻarb ilm-fanini egallagan, milliy 
maʼnaviyati yetuk, yangi tugʻilib kelayotgan 
burjuaziya toifasiga mansub edi. Axir biror 
gazeta yoki jurnal tashkil etish, matbaa 
va bosmaxona, maktab ochish va zarur 
boshpana, oʻquv-yozuv qurollari, darslik 
hamda qoʻllanmalar yaratish, nashr etish 
kabi yumushlar katta mablagʻ talab etardi-
da. Shoʻrolar davrida kommunistik mafkura 

bunday xayrli ishlarni amalga oshirganlar 
katta mulkdorlar toi fasiga mansubligini 
ochiq-oydin yozishga aslo yoʻl qoʻymasdi. 
Shu nuqtayi nazardan,  Prezidentimiz Shavkat 
Mirziyoyevning Respublika Maʼnaviyat 
va maʼrifat kengashining kengaytirilgan 
yigʻilishida ayt gan quyidagi soʻzlariga quloq 
tutaylik:

AKA-UKA JADIDLAR

14-yanvar — 
vatan himoyachilari kuni

Mamlakat taraqqiyotiga 
kafolat

Prezidentimiz tashabbus va koʻrsatmalari bilan 
mamlakatimizda olib borilayotgan keng koʻlamli is-
lohotlar natijasida milliy armiyamizning qiyofasi va 
salohiyati ham tubdan oʻzgardi. Bugungi kunda Oʻz-

bekiston Qurolli Kuchlari mamlakatimiz xavfsizligi va 
barqarorligi, sarhadlarimiz daxlsizligini taʼminlashga 
qodir, harakatchan va puxta qurollangan qudratli kuch-
ga aylandi.

Bu jarayonda umumxalq referendumi asosida qa-
bul qilingan yangi tahrirdagi Kons titutsiyamiz armiya-
mizning ham qiyofasini tubdan oʻzgartirish, qoʻshinlar 

jangovar shayligini takomillashtirish va davlat mudo-
faa qobiliyatini yanada mustahkamlashga yoʻnaltiril-
gan keng koʻlamli islohotlarni davom ettirish uchun 
ulkan imkoniyatlar yaratib berdi.

Bugungi kunda dunyoda keskin oʻzgarib borayot-
gan harbiy-siyosiy vaziyat, uning turli koʻrinishdagi 
tahdidlar fonida rivojlanish tendensiyalari eng qim-
matli boyligimiz — jamiyatimizda hukm surayotgan 
tinchlik va totuvlikni koʻz qorachigʻidek asrab-avay-
lash naqadar muhim ekanini anglatmoqda. Mudofaa 
vazirligi rahbariyati, harbiy okruglar qoʻmondonliklari 
dunyoda roʻy berayotgan qurolli toʻqnashuvlarni 
tahlil qilgan holda qoʻshinlarni tayyorlashning eng 
maq bul yoʻnalishlari va mazmunini belgilab, Qurolli 
Kuchlarning tezkor boshqaruvini tashkil etish, harbiy 
xizmatchilarning axloqiy-ruhiy tayyorgarligi va jan-
govar ruhini oshirish boʻyicha aniq chora-tadbirlarni 
ishlab chiqib, amaliyotga tatbiq etmoqda.

bekor qilindi, shuning dek, bu yoʻnalishda 
34 ta faoliyat turi xabardor etish tartibiga 
oʻtkazildi.

Jumladan, Prezidentimizning 2020-yil 
24-avgustdagi “Litsenziyalash va ruxsat 
berish tartib-taomillarini tubdan takomil-
lashtirish chora-tadbirlari toʻgʻrisida”-

gi farmoni bilan litsenziyalash sohasida 
jami 52 ta tartib-taomil bekor qilindi 
hamda 23 ta faoliyatni vakolatli organni 
xabardor qilgan holda boshlash tartibi 
yoʻlga qoʻyildi.

Mazkur yoʻnalishlarda olib borilgan 
ishlar litsenziyalash va ruxsat berish 
tizimini liberallashtirish hamda institut-
sional isloh qilishning yangi bosqichini 
boshlash uchun mustahkam asos yaratdi. 
Xususan, oʻtgan besh yilda 400 dan ortiq 
litsenziya yoki ruxsatnomadan 132 tasi 

litsenziyalash va ruxsat berish sohasida qonunbuzilish sodir etganlik uchun 
moliyaviy jarimaning 50 foizini 15 kun, 70 foizini 30 kun ichida toʻlaganda, 

jarimaning qolgan qismini toʻlashdan ozod boʻlmoqda. 

Bundan tashqari, BMTning alohida 
boshqarmasi bu koʻrsatkichni jon boshiga 
hisoblagan holda, har bir mamlakat aholi-
sining hayot darajasi, xarid qobiliyatiga 
baho beradi. 

Shu kabi nuqtayi nazarlardan kelib chiqqan 
holda, koʻpchilikni 2023-yilda dunyo da, shu 
jumladan, Oʻzbekistonda bu jarayon qanday 
manzara kasb etdi, degan savol qiziqtirishi 
tabiiy. Qolaversa, yil oxiri yoki uning boshi 
jahon iqtisodiyotida ham gʻalvir suvdan 
koʻtariladigan pallaga aylanadi.

Xalqaro valyuta jamgʻarmasining 2023-yil 
oktyabr oyi hisobotiga koʻra, jahon iqtisodi-
yotida yuqori global inflyatsion sharoitda 
qatʼiy monetar siyosatning davom ettirilishi, 
shuningdek, bir qator mamlakatlarda dav-
lat qarzi yukini qisqartirish maqsadida fiskal 
konsolidatsiyalashuvni amalga oshirishi nati-
jasida joriy yilda iqtisodiy oʻsish surʼatlari 
sekinlashishi kutilmoqda.

Xususan, mazkur hisobotga binoan, 
2023-yilda jahon iqtisodiyoti 3 foizdan 
2024-yilda 2,9 foizga, rivojlangan davlatlar 
iqtisodiyoti esa mos ravishda 1,5 foizdan 1,4 
foizga sekinlashishi bildirilgan edi. Rivojla-
nayotgan davlatlar iqtisodiyotida joriy yilda-
gi 4 foizlik iqtisodiy oʻsish surʼati saqlanib 
qolayotgan boʻlsa-da, mamlakatimizning aso-
siy savdo hamkorlari boʻlgan Xitoy iqtisodi-
yoti 5 foizdan 4,2 foizga, Turkiyada 4 foizdan 
3 foizga hamda Qozogʻistonda 4,6 foizdan 4,2 
foizga sekinlashishi prognoz qilingan edi.

Iqtisodiyot va moliya vazirligi tomoni-
dan ishlab chiqilgan va 2024-2026-yillarga 
moʻljallangan Byudjetnomada qayd etilishi-
cha, Xalqaro valyuta jamgʻarmasi, Jahon 
banki, Osiyo taraqqiyot banki va bosh qa 
xalqaro tashkilotlarning Oʻzbekis ton iqti-
sodiyotidagi oʻzgarishlar boʻyicha hisobot-
larida keltirilgan tavsiyalari, makroiqtisodiy 

Ushbu hujjat bilan litsenziyalash, ruxsat be-
rish va xabardor qilish tartib- taomillari elektron 
tarzda “Litsenziya” axborot tizimi va Yago-
na interaktiv davlat xizmatlari portali orqa-
li amalga oshirilishi belgilandi.

“Litsenziyalash, ruxsat berish 
va xabardor qilish tartib-tao millari 
toʻgʻrisida”gi qonun bilan jami 208 
ta litsenziyalash (49 ta), ruxsat be-
rish (123 ta) hamda  xabardor qilish 
(36 ta) tartib-taomillari roʻyxati tas-
diqlandi hamda soha faoliyatini tar-
tibga solishning yagona mexanizm-
lari belgilandi. Natijada Hukumatning 
tadbirkorlik sohasida ruxsat berishni 
tartibga soluvchi 250 dan ortiq qarori 
va 3 ta qonuni oʻz kuchini yoʻqotgan, deb 
topildi. Shuningdek, litsenziyalash va rux-
sat berish sohasidagi qonunchilik hujjatlarini 
tizimlashtirish orqali normativ-huquqiy hujjatlar 
sonini qisqartirish hamda axborot tizimlaridan 
foydalangan holda litsenziyalash va ruxsat be-
rish tartib- taomillaridan oʻtishning yagona tartibi 
qabul qilindi.

Shu bilan birga, olib borilgan tahlillar soha-
da ortiqcha byurokratik tartibotlar mavjudligi, 
eskirgan yoki oʻz ahamiyatini yoʻqotgan ruxsat 
berish talablaridan tadbirkorlar oʻtishga majbur 
boʻlayotganini koʻrsatmoqda. Xususan, avvalo, 
ayrim turdagi litsenziya yoki ruxsatnomalarni 
olishda tegishli talab va shartlarning yuqoriligi 
katta sarf-xarajatlarga asoslangan yuqori tavak-
kalchilikni keltirib chiqarmoqda.

organlari tomonidan yangi turdagi ruxsat etish 
xususiyatiga ega maʼmuriy tartib-taomillarni 
joriy etish holatlari ham yoʻq emas. Jumladan, 
aslida, mazmunan ruxsat berish hisoblangan 
faoliyatlar “reyestrga kiritish”,  “akkreditatsiya 
qilish”, “roʻyxatdan oʻtkazish”, “hisobga qoʻ-
yish” va “avtorizatsiyalash” kabi atamalar ostida 
tartibga solishga harakatlar kuzatilmoqda.

Tadbirkorlik faoliyatini amalga oshirishda 
ruxsat etish xususiyatiga ega boʻlgan 100 dan 
ortiq, shundan 26 ta roʻyxatdan oʻtkazish, 33 ta 
reyestrga kiritish, 27 ta hisobga olish va 22 ta 
akkreditatsiya qilish boʻyicha davlat xizmatlari 
xatlovdan oʻtkazildi.

Bundan tashqari, qonunchilikda tadbir-
korlarning biznesga qulay kirishi yoki oʻz 

faoliyatini yoʻlga qoʻyishda “koʻmaklashuv-
chi” mexanizmlarni koʻpaytirishga ehtiyoj 
mavjud.

Uchinchidan, tadbirkorlik subyektlari 
litsenziya olishda bir xil boʻlgan tarti-
botlardan qayta-qayta oʻtishga majbur 
boʻlmoqda. Masalan, talabgor ekologik, 
yongʻin xavfsizligi hamda sanitariya ta-
lablarining bajarilgani haqida xulosa ol-

gandan soʻng litsenziya olishda ushbu or-
ganlar bilan mazkur talablar boʻyicha yana 

bir kelishishga majbur boʻladi.
Yuqoridagi kabi muammolar 2023-yil 18-av-

gust kuni oʻtkazilgan Oʻzbekiston Res publikasi 
Prezidentining tadbirkorlar bilan ochiq mulo-
qotida, shuningdek, joriy yil 8-yanvar kuni aholi 
bandligini oshirish hamda tadbirkorlik sohasida-
gi majburiy talablarni qisqartirishga oid takliflar 
taqdimotida davlatimiz rahbari tomonidan alohi-
da taʼkidlandi.

Shunga koʻra, litsenziyalanadigan va ruxsat 
berish tartibotlarini yanada takomillashtirish 
boʻyicha boshlangan islohotlarning ikkinchi 
bosqichini oʻtkazish hamda ushbu yoʻnalish-
da byurokratik toʻsiqlarni yanada qisqartirish 
maqsadida Prezidentimizning “Tadbirkorlik so-
hasidagi majburiy talablarni qisqartirish hamda 
litsenziyalash va ruxsat berish tartib-taomillari-
ni soddalashtirish chora-tadbirlari toʻgʻrisida”gi 
farmoni qabul qilindi.

Farmon bilan bojxona tashuvchilarini reyestr-
ga kiritish, yer qaʼri uchastkasidan foydalanish 
huquqini boshqa shaxsga berish toʻgʻrisida qaror 
va 6 turdagi hujjat birlashtirish yoʻli bilan bekor 

qilinmoqda. Xususan, eksport nazorati obyektla-
rini olib chiqish uchun ruxsatnoma hamda max-
sus tovarlar eksporti va importi uchun litsenziya 
birlashtirilmoqda. Bundan tashqari, 3 ta litsenzi-
ya va ruxsatnoma xabarnoma tartibiga oʻtkazil-
moqda. Bular turagentlik faoliyati, I toifadagi 
(yakka tartibdagi uy-joylar) obyektlarning ar-
xitektura shaharsozlik hujjatlarini ishlab chiqish 
va yuridik maslahatlar koʻrsatish faoliyatlari.

Tadbirkorlarga 15,3 mingdan ziyod ushbu tur-
dagi litsenziya va ruxsatnomalar berilgan, ular-
ning bekor qilinishi natijasida tadbirkorlarning 
28 milliard soʻm xarajati tejaladi.

Jarimalarni oʻz vaqtida toʻlashni ragʻbatlan-

tirish maqsadida tadbirkor litsenziyalash va rux-
sat berish sohasida qonunbuzilish sodir etganlik 
uchun moliyaviy jarimaning 50 foizini 15 kun, 
70 foizini 30 kun ichida toʻlaganda, jarima ning 
qolgan qismini toʻlashdan ozod boʻlmoqda. Lit-
senziya yoki ruxsatnomani berish jarayonida 
video aloqa yordamida talabgorlarni masofadan 
turib baholashga ruxsat etilmoqda.

Tadbirkorlik sohasida quyidagi majburiy ta-
lablar bekor qilinyapti:

— chiqish turizmini amalga oshirishda 15 
ming dollar miqdoridagi mablagʻni Xavfsiz tu-
rizm jamgʻarmasiga zaxira qilib qoʻ yish. Bunda 
xavfni majburiy sugʻurta qilish tartibini joriy qi-
lish orqali favqulodda holatlar oqibatlarining oldi 
olinadi. Natijada 1,6 ming tadbirkor ixtiyorida 
24,5 million dollar qoladi;

— joylashtirish vositalarini sertifikatlashtirish 
uchun arizaga kadastr hujjatlarini talab qilish;

— tadbirkorlarning transport vositasini tex-
nik koʻrikdan oʻtkazish joylarini yoʻl harakati 
xavfsiz ligi xizmati tomonidan belgilash;

— kadrlar malakasini oshirish va ularni qayta 
tayyorlash faoliyati faqat sayyor shaklda amalga 
oshirilganda binolarning mavjud boʻlishi.

2024-yil 1-martdan 2025-yil 1-martgacha 
eks periment tariqasida 2 ta faoliyatni (rentgen-
dan foydalanish va veterinariya laboratoriya-
diag nostikasi) boshlash uchun 3 oygacha “oʻtish 
va moslashish davri”ni belgilaydigan “Biznesga 
litsenziyasiz kirish” maxsus rejimi joriy etilmoq-
da. Bunda litsenziya va ruxsatnoma olmasdan 
vakolatli organni xabardor qilgan holda 3 oy 
davomida faoliyatni amalga oshirishga ruxsat 
etiladi. Tadbirkor 3 oy davomida oʻz faoliyatini 
tegishli talablarga muvofiqlashtirib, tegishli lit-
senziya yoki ruxsatnomani belgilangan tartibda 
oladi yoki mazkur faoliyatni amalga oshirishni 
toʻxtatadi.

Mazkur farmonning qabul qilinishi tadbirkor-
lik faoliyatini davlat tomonidan tartibga solish 
mexanizmlarini yanada optimallashtirish, mam-
lakatimizda qulay ishbilarmonlik muhitini mus-
tahkamlash hamda aholini tadbirkorlikka keng 
jalb qilishda muhim ahamiyat kasb etadi. Aholi 
va tadbirkorlarning 40 milliard soʻmdan ortiq 
mab lagʻi tejalishiga hamda tadbirkorlarning te-
gishli faoliyatlarini amalga oshirishda majburiy 
talablarga amal qilish bilan bogʻliq qariyb 320 
milliard soʻm mablagʻning kelgusida oʻzlarida 
qolishiga erishiladi.

BIZNES BYUROKRATIYASI 
YANADA QISQARMOQDA

bu tadbirkorga nima beradi?

Xudoyor MELIYEV,
adliya vaziri oʻrinbosari

koʻrsatkichlarning milliy prognozlari atrof-
licha oʻrganilgan.

Ayni paytda davom etayotgan global si-
yosiy va iqtisodiy vaziyatlar jarayonida 
Oʻzbekiston iqtisodiyotining oʻsish surʼa-
ti 2023-2024-yillarda 5,6-5,8 foizni tashkil 
etib, 2025-2026-yillarda mos ravishda 6,2-6,4 
foizgacha yetishi prognoz qilingan.

— Keyingi 4-yilda global iqtisodiyotda ku-
zatilayotgan murakkab vaziyatga qaramasdan, 
Oʻzbekistonda tarmoq, soha va hududlarni 
taraqqiy ettirishga yoʻnaltirilgan dasturlarning 
amalga oshirilishi natijasida 2023-yilda ham 
barqaror  oʻsish surʼatlariga erishildi, — deydi 
iqtisodiyot fanlari doktori, professor Murod 
Muhamedov. — Bunda iqtisodiyotni moli-
yalashtirish va talabni shakllantiruvchi omil-
lar, oʻtgan yil yakunida konsolidatsiyalashgan 
byudjet xarajatlari avvalgi yilning mos davri-
ga nisbatan 18,4 foizga (jami 380,9 trillion 
soʻm) oshib, ragʻbatlantiruvchi asos sifatida 
zamin yaratdi. Aholining umumiy daromad-
lari 16-17 foizga oʻsishi natijasida isteʼmol 
ehtiyojlarining 7,2 foizga oshishi, oʻrta-
cha hisoblangan oylik ish haqi miqdorining  

18-20 foizga va iqtisodiyot tarmoqlari qoʻshil-
gan qiy matining 5,6 foizga hamda pul oʻtka-
zmalari hajmi oʻsishga erishildi.

Yaqin istiqbol rejalari

Jahon banki Oʻzbekistonning 2023-yilgi 
iqtisodiy oʻsishini 5,5 foizga baholadi. Yaqin 
ikki yil uchun mamlakat yalpi ichki mahsuloti 
hajmi boʻyicha ham shunday prognoz bildiril-
di. Bu xususdagi tahlillarni oʻtgan yil toʻrtin-
chi choragi yakunlari haqida bundan bir necha 
kun oldin eʼlon qilingan “Jahon iqtisodiyoti 
istiqbollari” hisobotida oʻqish mumkin.

Maʼlumki, oʻtgan yil boshida Jahon banki 
Oʻzbekiston iqtisodiyotining oʻsishini 4,9 foiz 
darajasida prognoz qilgan boʻlsa, iyun oyida 
koʻrsatkichni 5,1 foizga, oktyabr oyida esa 5,5 
foizga yaxshilagan edi.

— Mazkur xalqaro moliyaviy muassasa 
maʼlumotlariga koʻra, Yevropa va Markaziy 
Osiyoda iqtisodiy oʻsish 2022-yildagi 1,2 
foizdan 2023-yilda 2,7 foizgacha oshgan, 
— deydi Murod Muhamedov. — Oʻsishning 
bunday tezlashishiga ichki talabning ken-

gayishi (byudjetni qoʻllab-quvvatlashning 
qoʻshimcha choralari tufayli), mehnat bozo-
ridagi barqaror vaziyat sabab boʻlgan.

Iqtisodiy oʻsish Markaziy Osiyoda tezlash-
di. Energiya va oziq-ovqat narxlari bosimi pa-
saygani sababli mintaqadagi inflyatsiya sekin-
lashdi, lekin hali ham aksariyat mamlakat-
larda maqsadli koʻrsatkichdan yuqoriligicha 
qolmoqda. 

Yevropa va Markaziy Osiyo mintaqasida 
iqtisodiy oʻsish 2024-yilda 2,4 foizgacha pa-
sayishi, 2025-yilda esa 2,7 foizgacha koʻtari-
lishi kutilmoqda. 

Aksariyat mintaqa mamlakatlari inflyatsi-
yaning prognoz qilinayotgan pasayishi sharoi-
tida pul-kredit siyosatini yumshatishda davom 
etishi mumkin. Aholi jon boshiga oʻrtacha daro-
mad darajasi 2025-yilda Yevropa Ittifoqi koʻr-
satkichining atigi 24 foizini tashkil etadi.

 Rasmiy statistik maʼlumotlarga koʻra, 
1992-yilda Oʻzbekistonda dollarning xarid 
quvvati pariteti boʻyicha aholi jon boshiga 
oʻrtacha YIM hajmi 1234 AQSH dollarini 
tashkil etgan. 2022-yilga kelib, Oʻzbekistonda 
aholi jon boshiga toʻgʻri keladigan YIM hajmi 
6850 AQSH dollariga yetdi va ushbu koʻrsat-
kich boʻyicha dunyo mamlakatlari reytingida 
127-oʻringa koʻtarildi.

Binobarin, “Oʻzbekiston — 2030” strategi-
yasi va barqaror rivojlanish milliy maqsadla-
rida ustuvor yoʻnalish hamda vazifalarga eri-
shishning yoʻllari belgilab berilgan. Xususan, 
2030-yilga qadar iqtisodiyot hajmini 2 baro-
bar oshirish va daromadi oʻrtachadan yuqori 
boʻlgan davlatlar qatoriga kirish uchun yalpi 
ichki mahsulot hajmini 160 milliard dollarga 
yoki uni aholi jon boshiga 4 ming dollarga 
yet kazilishi nazarda tutilgan.

Yaqinda qabul qilingan “2024-yil uchun 
Oʻzbekiston Respublikasining davlat budjeti 
toʻgʻrisida”gi qonunga muvofiq, joriy yilda 
mamlakatimizda yalpi ichki mahsulotning  
oʻsishi 5,6-5,8 foiz, 2025-2026-yillarda esa 
mos ravishda 6,2 va 6,4 foiz boʻlishi, oʻsish 
surʼatlari sanoatda 6 foiz, xizmat koʻrsatish 
sohasida 6,1 foiz, qishloq xoʻjaligida 4 foiz 
boʻlishi prognoz qilingan. Bu koʻrsatkichlar-
ga “har bir sohada boshlangan tarkibiy islo-
hotlarni sifatli davom ettirish” orqali erishi-
lishi kutilmoqda. Inflyatsiya 2024-yilda 8-10 
foiz, 2025-yilda 7,5-8,5 foiz, 2026-yilda 5,7 
foiz boʻlishi nazarda tutilgan. 

Shu oʻrinda iqtisodiy oʻsishda davlat bud-
jetining ahamiyatini ham eʼtiborga olish zarur 
boʻladi. Chunki fiskal siyosat yalpi talabning 
shakllanishida muhim rol oʻynaydi, YIMning 

oʻzgarish jarayonlariga taʼsir koʻrsatadi. Maz-
kur tadbirlarning samarali olib borilishi mak-
roiqtisodiy barqarorlikni taʼminlaydi.

Qonunda 2024-yilda konsolidatsiyalash-
gan budjet daromadlari prognozi 375 trillion 
soʻm, xarajatlar prognozi 427,5 trillion soʻm 
miqdorida, yaʼni umumiy fiskal balansi yalpi 
ichki mahsulotga nisbatan 4 foiz miqdorida 
taqchillik bilan rejalashtirilgan. Bu jahon iqti-
sodiyotidagi noaniqliklar va geosiyosiy vazi-
yatning mamlakatimiz iqtisodiyotiga taʼsirini 
yumshatish, ijtimoiy himoyaga muhtoj aholini 
davlat tomonidan qoʻllab-quvvatlashni yana-
da kuchaytirish, aholi toʻlov qobiliyati tushib 
ketishining oldini olish tadbirlariga qoʻshim-
cha mablagʻlar ajratilishi, tadbirkorlarga 
qoʻshimcha imtiyoz va preferensiyalar beri-
lishi natijasida yoʻqotishlarning kelib chiqishi 
bilan izohlanadi.

Mazkur hujjatda budjet taqchilligini 
qoplash uchun jalb etiladigan mablagʻlar 
manbalari ham aniq koʻrsatib berilgan. Xusu-
san, 2024-yilda budjet taqchilligining yuqori 
chegarasi 4 foiz etib belgilanishi sababli in-
vestitsiya loyihalarini moliyalashtirish uchun 
jalb qilinadigan tashqi qarz miqdori saqlab 
qolinib, taqchillikni qoplash uchun jalb qilin-
adigan qismini oshirgan holda, tashqi qar-
zning cheklangan hajmini 5 milliard dollar 
miqdorida, shundan 2,5 milliard dollar davlat 
byudjetini qoʻllab-quvvatlash, shu jumladan, 
byudjet taqchilligini, qolgan qismi investitsi-
ya loyihalarini moliyalashtirishga yoʻnaltiri-
shi nazarda tutilgan. 

Uzoq muddatli davrda makroiqtisodiy va 
byudjet barqarorligiga erishish uchun taqchil-
likni oʻrta muddatli davrda 3 foiz dan osh-
masligini taʼminlash, buning uchun budjet 
mablagʻlarini maqbullashtirish, daromadlar 
bazasini kengaytirish, samarasiz soliq imti-
yozlari va preferensiya larini bekor qilish orqa-
li taqchillik miqdorini bosqichma-bosqich pa-
saytirib borish zarur boʻladi.

Oʻzbekiston budjet tizimining yarim yillik 
ijrosi yakunlari boʻyicha daromadlari prog-
nozi bajarilmagan va joriy moliya yilining 
oxiriga qadar ularning kelib tushishi uchun 
yetarli asoslar mavjud boʻlmagan hollarda 
respublika budjeti umumiy xarajatlarining 3 
va undan ortiq foizi miqdoridagi xarajatlarni 
qisqartirish Oliy Majlis palatalari tomonidan, 
uch foizdan kam miqdordagi xarajatlarni qis-
qartirish Vazirlar Mahkamasi qarori asosida 
amalga oshiriladi.

Abdurauf QORJOVOV 
sharhi.

IQTISODIY O‘SISH: 
KUTILMA VA AMALIY NATIJALAR

Bugunning gapi

“

”

Tadbirkorlik 
faoliyatini amalga 

oshirishda ruxsat etish 
xususiyatiga ega bo‘lgan 100 dan 
ortiq, shundan 26 ta ro‘yxatdan 

o‘tkazish, 33 ta reyestrga kiritish, 
27 ta hisobga olish va 22 ta 

akkreditatsiya qilish bo‘yicha 
davlat xizmatlari xatlovdan 

o‘tkazildi.

Ikkinchidan, “Litsenziyalash, ruxsat berish 
va xabardor qilish tartib-taomillari toʻgʻrisida”gi 
qonun talablarini chetlab oʻtish maqsadida davlat 

Aksariyat mintaqa mamlakatlari 
inflyatsiyaning prognoz qilinayotgan 
pasayishi sharoitida pul-kredit siyosatini 
yumshatishda davom etishi mumkin. Aholi 
jon boshiga oʻrtacha daromad darajasi 
2025-yilda Yevropa Ittifoqi koʻrsatkichining 
atigi 24 foizini tashkil etadi.

Boshlanishi 1-betda

Boshlanishi 1-betda

2024-yil 12-yanvar, 8-sonyuz

YANGI O‘ZBEKISTON
Milliy armiyamiz tarkibida qisqa yillarda amalga oshirilgan islohotlar va 
keng koʻlamli oʻzgarishlar, xalqimizning oʻz himoyachilariga ishonchini 

oshirish bilan birga, armiyamiz nufuzini dunyo reytingida yuqori 
pogʻonalarga koʻtardi.

Shuxrat XALMUXAMEDOV,
Oʻzbekiston Respublikasi 
mudofaa vazirining birinchi 
oʻrinbosari — Qurolli Kuchlar 
Bosh shtabi boshligʻi, 
general-mayor

14-yanvar — Vatan himoyachilari kuni

“Oʻzbekiston — 2030” strategiyasida 
yurtimiz mudofaa salohiyatini yanada mus-
tahkamlash va Qurolli Kuchlarimizni rivoj-
lantirish ustuvor yoʻnalishlardan biri etib bel-
gilangani inobatga olinib, eng murakkab sha-
roitlarda qoʻshinlarni jangovar harakatlarga 
samarali va qisqa muddatlarda tayyorlashning 
yangi shakl hamda uslublari ustida fundamen-
tal ishlar olib borilyapti.

Jangovar tayyorgarlik 
yangi bosqichda

Rivojlangan davlatlar armiyasining ilgʻor 
tajribalarini oʻrganish va zamonaviy qurolli 
toʻqnashuvlar tahlilidan kelib chiqib, yangi 
taktik harakatlarni qoʻshinlarga tatbiq etish 
maqsadida oxirgi 3 yil mobaynida 35 dan or-
tiq konseptual xarakterga ega rahbariy hujjat-
lar ishlab chiqildi.

Qoʻshinlar tayyorgarligini yangi bosqich-
ga olib chiqish maqsadida barcha jangovar 
tayyorgarlik oʻquv dasturlari ikki yilga moʻl-
jallangan modul tizimiga oʻtkazilib, har bir 
jang turlari boʻyicha jangovar guruh, vzvod 
va batalyonlarning hamjihatlikda harakatla-
nish tizimi yaratildi.

Xususan, doimiy shaylikdagi brigadalar-
ning jangovar va maxsus tayyorgarlik mash-
gʻulotlari 2500 soatdan oshirilib, mashgʻu-
lotlar 70 foiz amaliy oʻtkazilmoqda, tunda 
oʻtkaziladigan amaliy mashgʻulotlar hajmi 50 
foizga yetkazildi.

Taktik (taktik-maxsus) oʻquvlar real jango-
var harakatlar dinamikasiga yaqinlashtirilgan 
holda, asosan, tungi sharoitlarda oʻtkazilmoq-
da. Oxirgi 5 yil mobaynida qoʻshinlar tayyor-
garligi boʻyicha olib borilayotgan tadbirlar 
jadalligi 2,5 barobarga oshirildi.

Qoʻshinlardagi mutaxassislarning kasbiy 
tayyorgarligi va malakasini oshirishga ham 
alohida eʼtibor qaratilmoqda. Mudofaa va-
zirligida 5 yil oldin faqat 2 ta oʻquv  markazi 
faoliyat yuritgan boʻlsa, bugunga kelib ular 
soni 19 taga yetkazildi. Mazkur markazlar-
da 2023-yilda 11 mingdan ortiq harbiy xiz-
matchilar 30 dan ziyod mutaxassisliklar boʻ-
yicha qayta tayyorlandi. 

Hozir Mudofaa vazirligi tizimida 20 dan 
ortiq umumqoʻshin poligoni faoliyat yurityap-
ti, ulardan 16 tasi xalqaro harbiy tadbirlarni 
oʻtkazishga ixtisoslashtirilgan. Ushbu poli-
gonlarda xorijiy davlatlar armiyalari bilan 
hamkorlikda oʻquv va treninglar oʻtkazilmoq-
da. Oʻquv-moddiy bazasi mukammal boʻl-
gan oʻndan ortiq Qurolli Kuchlar yagona 
dala tayyorgarlik markazlaridan hamkorlikda 
foydalanishga doir Kompleks dastur ishlab 
chiqilib, kuch tuzilmalari boʻlinmalari mash-
gʻulotlarni intensiv ravishda olib bormoqda.

Mardlar maydonda 
sinaladi

Qoʻshinlarda boʻlinma va harbiy xiz-
matchilarning professional tayyorgarlik dara-
jasini tekshirish va sogʻlom raqobat muhitini 
yaratishga qaratilgan turli koʻrik-tanlov, mu-
sobaqa va bellashuvlar oʻtkazish yoʻlga qoʻ-
yildi.

Mudofaa vazirligi harbiy okruglari oʻrta-
sida oʻtkazilayotgan “Amir Temur jangovar 
bayrogʻi uchun musobaqasi” qoʻshinlarning 

jangovar shayligi va tayyorgarligi, harbiy xiz-
matchilarning bilim va malakasi, mardlik va 
jasurlik fazilatlari, ularda milliy hamjihatlik 
ruhini oshirishga xizmat qilmoqda.

2022-yildan boshlab Qurolli Kuchlarda 
harbiy xizmatchilarning oʻz kuchi, chidamli-
ligi, ekstremal vaziyatlarda jismoniy yukla-
malarga, ruhiy bardoshliligini sinash imkonini 
beruvchi “Dovyurak jangchi” farqlovchi nis-
honi uchun intensiv sinovlar tizimi joriy etildi. 

Mudofaa vazirligi jamoalari xalqaro mu-
sobaqalarda yuqori natijalarga erishib, dun-
yoning yetakchi armiyalari oʻrtasida munosib 
oʻrin egallab kelmoqda. Shu oʻrinda har-
biy xiz matchilarimiz tomonidan 2023-yilda 
xalqaro harbiy musobaqalarda erishilgan nati-
jalarga toʻxtalib oʻtsak.

AQSHning Missisipi shtatida boʻlib oʻtgan 
“Eng ilgʻor jangchi” musobaqasida harbiy 
xizmatchilarimiz yuqori kasbiy mahoratini 
namoyish etdi va faxrli birinchi oʻrinni, Pokis-
tonda boʻlib oʻtgan VI Xalqaro “Jamoa ruhi” 
musobaqasida ham 11 davlat jamoasi oʻrtasi-
da birinchilikni, Turkiyada oʻtkazilgan “Eng 
ilgʻor merganlar jamoasi” va Buyuk Britani-
yada boʻlib oʻtgan “Kembriya patruli” muso-
baqasida yetakchi davlatlarning yuzdan ortiq 
jamoalari oʻrtasida faxrli ikkinchi oʻrinni, 
Koreya Respublikasida oʻtkazilgan “Xalqaro 
ilmiy jangovar tayyorgarlik” musobaqasida 
esa ilk marotaba ishtirok etib, 13 jamoa oʻrta-
sida birinchi oʻrinni egalladi.

Bundan tashqari, harbiy sportchilarimiz 
xalqaro va respublika miqyosidagi musoba-
qalarda munosib ishtirok etib, 2023-yilda 
oʻtkazilgan xalqaro turnirlar, Jahon va Osiyo 
oʻyinlarida 117 ta oltin, 46 ta kumush va 70 
ta bronza, jami 233 medalga sazovor boʻldi.

Albatta, bu va boshqa natijalar dunyo ning 
“Global Firepower Index-2023” jurnalida 
aks etib, milliy armiyamiz Markaziy Osiyo 
davlatlari orasida birinchi, dunyo armiyalari 
orasida esa 54-oʻrinni egallagani qayd etildi.

Xalqaro harbiy hamkorlik
Bugungi kunda Mudofaa vazirligi Markaziy 

Osiyo davlatlari, Turkiya, AQSH, rossiya, Ko-
reya, Xitoy, Pokiston, Hindiston va Yevropaning 
yetakchi davlatlari, shuningdek, NATO, SHHT, 
MDH va boshqa xalqaro tashkilotlar bilan har-

biy hamkorlikni yoʻlga qoʻygan. Qoʻshinla-
rimizning jangovar tayyorgarligi va shayligini 
oshirish borasida bir qator davlatlar armiyalari 
bilan hamkorlikda trening va oʻquvlar oʻtka-
zilmoqda.

Prezidentimiz tomonidan Markaziy Osiyo 
mamlakatlari bilan hamkorlik aloqalarini ken-
gaytirish va mustahkamlash Oʻzbekiston tash-
qi siyosatining ustuvor yoʻnalishlaridan biri 
etib belgilanishi mintaqamiz davlatlari bilan 
hamkorlikni yangi bosqichga olib chiqdi. 

Harbiy taʼlim sohasida ham hamkorlik alo-
qalari jadallashib, harbiy xizmatchilarni tor 
doiradagi mutaxassisliklar boʻyicha tayyorlash 
maqsadida xorijiy davlatlarning yetakchi oliy 
harbiy taʼlim muassasalarida oʻqitish davom et-
tirilmoqda. 

Prezidentimizning 2021-yil 20-sentabrdagi 
qaroriga muvofiq, Mudofaa vazirligi oliy har-
biy taʼlim muassasalari hamda oʻquv marka-
zlarida Markaziy Osiyo va  Yevropa davlatlari 
harbiy xizmatchilarining taʼlim olishi ham 
yoʻlga qoʻyildi.

 
Kadrlar siyosati — 
ustuvor yoʻnalish

Taʼkidlash joizki, yaqingacha ofitserlar 
tarkibining kadrlar zaxirasini shakllanti-
rish, ularni lavozimlarga bosqichma-bosqich 
tayyorlab borish va malakasini oshirish ham-
da harbiy taʼlim muassasalarida munosib 
nomzodlarni oʻqitishda tizimli  muammo va 

kamchiliklar mavjud edi. Oʻtgan qisqa mud-
datda uzluksiz harbiy taʼlim tizimini jahon 
standartlari darajasiga olib chiqish borasida 
jiddiy qadamlar tashlandi. Qurolli Kuchlar 
akademiyasi harbiy ilm-fan sohasi lokomoti-
viga aylandi. Oliy harbiy taʼlim muassasala-
rida yangicha yondashuv va oʻquv uslublari 
joriy etildi.

Kadrlar zaxirasiga kiritilgan rahbarlik 
lavozimidagi ofitserlarning malakasini 
oshirish va qayta tayyorlash nafaqat 
oliy harbiy taʼlim muassasalarida, 
balki Oʻzbekiston Respub likasi 
Prezidenti huzuridagi Davlat 
boshqaruvi akademiyasi, Jahon 
iqtisodiyoti va diplomatiya uni-
versiteti huzuridagi Diplomatik 
akademiya kabi nufuzli oliy taʼlim 
muassasalarida xalqaro munosabat-
lar, xalqaro huquq, diplomatik etiket 
va diplomatik protokol yoʻnalishlari-
da ham oshirilmoqda. Natijada Qurolli 
Kuchlarning ilmiy salohiyati koʻtarilib, 
zamonaviy bilimga ega ofitser kadrlar zaxira-
sini yaratishga erishildi.

2023-yilda Qurolli Kuchlar harbiy tibbiyot 
akademiyasida zamonaviy oʻquv-moddiy baza 
va oʻquv xonalar, yotoqxona va oʻquv labora-
toriyalarga ega yangi binolar foydalanishga top-
shirildi.

Axborot-kommunikatsiya texnologiyalari 
va aloqa harbiy institutida Qurolli Kuchlar 
tizimida kiberxavfsizlikni taʼminlash sama-
radorligini oshirish usul va uslublarini tadqiq 
qilish asosida boʻlajak kiberxavfsizlik muta-
xassislarini tayyorlashda virtual laboratoriya 
platformasi yaratildi. 

Oliy harbiy taʼlim muassasalari poligon-
lari qurolli toʻqnashuvlar tajribalaridan kelib 
chiqqan holda ekstremal sharoitlarda tezkor 
va toʻgʻri qaror qabul qilish koʻnikmasini 
 oshirish uchun qayta jihozlandi.

Bitiruvchi bosqich kursantlari harbiy 
okrug, birlashma va harbiy qismlarning keng 
koʻlamli oʻquvlarida kuzatuvchi sifatida 
ishtirok etib, toʻrt yillik bilim va koʻnikmala-
rini mustahkamlamoqda.

Ekstremal sharoitlarda omon qolish — bu 
komandir uchun eng muhim jihat ekani ino-
batga olinib, boʻlgʻusi ofitserlarning maxsus 
boʻlinmalar mutaxassislari bilan hamkorlikda 

 togʻli va choʻl hududlarining murakkab sha-
roitida 2 haftalik amaliyoti yoʻlga qoʻ yildi.

Mudofaa vazirligi tizimida harbiy ilm-fanni 
rivojlantirish borasida amalga oshirilgan ish-
lar natijasida soʻnggi 5 yilda ilmiy salohiyat 4 
foizdan qariyb 46 foizga oshdi. 2023-yilda ilmiy 
salohiyatni belgilovchi tarkib 694 nafarni tash-
kil etdi, ularning 28 nafari fan doktori, 161 na-
fari fanlar boʻyicha falsafa doktori, 130 nafari 
 dotsentlardir.

Maʼnaviy tayyorgarlik — 
muhim masala

Mudofaa vazirligi qoʻshinlarida mahal-
liy boshqaruv organlari bilan hamkorlikda 
tarbiyaviy va mafkuraviy ishlar “Vatan — 
muqaddas, uni himoya qilish sharafli burch-
dir!” degan konseptual gʻoya asosida olib 
borilmoqda. Birgina misol: oʻtgan yilning 
oʻzida qoʻshinlarda tarbiyaviy va mafku-
raviy ishlar samaradorligini oshirish boʻyicha 
Prezidentimizning 3 ta farmoni, 2 ta qarori, 1 
ta farmoyishi, Vazirlar Mahkamasining 3 ta 
qarori hamda Mudofaa vazirining bir qator 
buyruqlari qabul qilindi. 

Shaxsiy tarkibning kitob oʻqishga boʻlgan 
qiziqishi va mutolaa madaniyatini oshirish 
maqsadida qoʻshinlarda “Eng yaxshi kitob-
xon”, “Eng yaxshi yosh kitobxon” va “Eng 
yaxshi kitobxon oila” kabi tanlovlar oʻtka-
zib kelinmoqda. Yangi nashr etilgan kitoblar 
 taqdimoti va yarmarkalari hamda kitobxonlik 

kechalari tashkil etilmoqda. Kuch tuzilmalari 
oʻrtasida oʻtkazilgan “Tarix bilimdoni”, “Eng 
yaxshi harbiy qoʻshiq ijrochisi”, “Eng yaxshi 
yosh adib” va “Eng yaxshi yosh shoir” tan-
lovlarida Mudofaa vazirligi vakillari faxrli 
oʻrinlarni egalladi.

Qurolli Kuchlar kuch tuzilmalari orasida 
“Vatan mehri yuragimda” shiori ostida oʻt-
kazilgan “Toʻmaris izdoshlari — 2023” koʻ-
rik-tanlovida vazirligimiz jamoasi ikkinchi 
marotaba ham faxrli 1-oʻrinni egallab kel-
moqda.

Hukumat qarori bilan 2023-2027-yillarda 
Yoshlarni harbiy-vatanparvarlik ruhida tarbi-
yalash ishlari samaradorligini oshirish kon-
sepsiyasi tasdiqlandi.

Jizzax viloyatida oʻtgan yil fevral oyi da 
yoshlar harbiy-vatanparvarlik tarbiyasiga 
masʼul vazirlik, idora va tashkilotlar vakil-
lari ishtirokida “Jizzax tajribasi” asosida 
profilaktik hisobda turgan hamda tarbiyasi 
ogʻir yoshlar bilan “Jasorat maktabi” nom-
li harbiy-vatanparvarlik yigʻinlarini yago-
na yondashuv asosida boshqa viloyatlarga 
tatbiq etishga qaratilgan amaliy seminar 
oʻtkazildi. Shundan soʻng bu kabi yigʻinlar 
53 marotaba oʻtkazilib, 5 ming nafar yosh 
qamrab olindi.

Prezidentimizning 2022-yil 2-martdagi 
“Vatan tayanchi” bolalar va oʻsmirlar har-
biy-vatanparvarlik harakati faoliyatini tashkil 
etish toʻgʻrisida”gi qaroriga muvofiq, vazirlik 
huzuridagi “Vatan tayanchi” harakatining 14 
ta hududiy boʻlimi hamda 188 ta tuman boʻlin-
masi tashkil etildi. Bugungi kunda harakat-
ga aʼzo boʻlganlar soni 186 mingdan oshdi. 
2023-yil iyun oyida esa Qozogʻistonning Qa-
ragʻanda viloyatida boʻlib oʻtgan 9-xalqaro 
“Aybin” harbiy-vatanparvarlik musobaqasida 
ilk bor ishtirok etishiga qaramasdan, “Vatan 
tayanchi” harakati jamoamiz 43 ta jamoa 
orasida faxrli 2-oʻrinni qoʻlga kiritdi.

Vazirlar Mahkamasining 2023-yil  
8-noyabr dagi “Taʼlim muassasalarida cha-
qiriqqa qadar boshlangʻich tayyorgarlikni 
tashkil etish tartibi toʻgʻrisidagi nizomni 
tasdiqlash haqida”gi qaroriga koʻra, maktab-
lardagi chaqiriqqa qadar boshlangʻich tayyor-
garlik fani oʻqituvchilarining malaka toifasi 
va oylik maoshini oshirish, oʻquv-moddiy 
bazalarni takomillashtirish kabi koʻplab ma-
salalar oʻz yechimini topdi.

Mukammal taʼminot — 
gʻalaba garovi

Qoʻshinlarni yangi namunadagi qurol- 
aslaha va texnikalar bilan butlash, mo-
dernizatsiya qilish va taʼmirlash ishlariga 
alohida eʼtibor qaratil moqda. Ushbu ma-
qsadlarda Prezidentimiz milliy armiyam-
izni qurol-aslaha va harbiy texnikaning 
zamonaviy namunalari bilan qurollantirish 
borasida bir qator hujjatlarni imzoladi.

Armiyaning jangovar salohiyatini oshirish 
maqsadida zamonaviy harbiy transport samol-
yotlari, jangovar vertolyotlar, zenit raketa ma-
jmualari, jangovar va yengil zirhli texnikalar, 
harbiy avtomobillar, qurol- aslahalar va turli 
xildagi harbiy-texnik vositalar bilan taʼmin-
lanmoqda.

Mudofaa vazirligi zavodlarining kuch va 
imkoniyatlari bilan mobil tibbiyot punkti, 
biolaboratoriya, qoʻmondonlik punkti, taktik 
avtomobillar, jangovar texnikalarga turellar, 
tungi koʻrish moslamalari, zirhli dinamik 
trenajyorlar ishlab chiqarilib, foydalanishga 
joriy etildi. Bundan tashqari, jang vaqtida har-
biy xizmatchilarning hayotini asrash maqsadi-
da respublikamizda zirhli shlem va nimchalar 
ishlab chiqarilishi yoʻlga qoʻyildi.

Jangovar texnikalar modernizatsiya qilin-
moqda. Zirhli texnikalarni taʼmirlash zavo-
di kapital taʼmirlandi hamda metalni qayta 
ishlash, qurol va texnikalarga kerakli ehtiyot 
qismlarni ishlab chiqarishga moʻljallangan 
zamonaviy dastgohlar bilan jihozlandi.

Mudofaa vazirligi huzuridagi Mudofaa 
sanoati agentligi tasarrufidagi “MS Rem-
Tex” MCHJni tashkil etish natijasida na-
faqat Qurolli Kuchlardagi harbiy texnikalar-
ni taʼmirlashning yagona va oʻzgaruvchan 
tizimini yara tish, balki harbiy va ikki maqsad-
ga moʻljallangan maxsus texnikalarni ham 
ishlab chiqarish imkoniyatiga erishildi.

Qoʻshinlarimizda qurol-aslaha va harbiy 
texnikalarni jangovar shay holatda saqlashga 
alohida eʼtibor qaratiladi. Qisqa davrda bar-
cha harbiy qismlarning jangovar mashinalar 
parklarida keng koʻlamli qurilish va obodon-
lashtirish ishlari amalga oshirildi. Natijada 
qurol-aslaha va harbiy texnikalarni doimiy 
jangovar shay holatda saqlash, ularga oʻz vaq-
tida texnik xizmat koʻrsatish va taʼmirlash im-
konini beruvchi parklar barpo etildi.

Ijtimoiy himoya
Davlatimiz rahbarining harbiy xiz-

matchilarning ijtimoiy himoyasini yana-
da takomillashtirishga qaratilgan 2023-yil 
3-avgust dagi qaroriga koʻra, kontrakt boʻ yicha 
harbiy xizmatchilar uchun bir qator imtiyoz-
lar joriy etildi. Natijada harbiy xizmatchilar 
va harbiy pensionerlar, ularning oila aʼzolari 
hamda halok boʻlgan harbiy xizmatchilar oila 
aʼzolarining ijtimoiy himoyasini kuchaytirish 
va pirovardida, Qurolli Kuchlar jozibadorligi 
taʼminlanishiga erishildi.

Xizmat vazifasini bajarish chogʻida halok 
boʻlgan 9 nafar marhum harbiy xizmatchi 
Prezidentimizning tegishli farmoniga koʻra 
“Jasorat” medali bilan taqdirlandi. Bu, oʻz 
navbatida, harbiy xizmatchilarning xizmatga 
boʻlgan motivatsiyasi va harbiy xizmat nufu-
zini oshirish imkonini berdi.

Qolaversa, 2023-yilda 1032 nafar har-
biyning farzandlariga, shuningdek, xizmat 
vazifalarini bajarish vaqtida nogiron va halok 
boʻlgan harbiy xizmatchilarning 42 nafar 
farzandiga kvotadan tashqari respublika oliy 
taʼlim muassasalariga oʻqishga kirishga tavsi-
yanomalar berildi.

Xotin-qizlar va harbiy xizmatchilarning 
oila aʼzolarini ish bilan taʼminlash, ularni 
tadbirkorlikka jalb qilish  maqsadida 545 na-
far xotin-qiz monomarkaz hamda oʻquv mas-
kanlarida kasblarga yoʻnaltirildi. 13 ming 971 
nafarining doimiy bandligi taʼminlanib, 218 
nafari tadbirkorlikka jalb etildi. Harbiy sha-
harchalarda 125 ta tikuvchilik sexi faoliyati 
yoʻlga qoʻyildi.

Bugungi kunga kelib, Mudofaa vazirligi 
tasarrufidagi barcha harbiy qism va muassa-
salar bosqichma-bosqich autsorsing tizimiga 
oʻtkazildi. 80 ga yaqin tadbirkorlik subyekt-
larini jalb qilish orqali 2900 dan ortiq fuqaro-
lar uchun yangi ish oʻrinlari yaratildi.

Izlanishlar natijasida ilgʻor xorij armiyala-
rida foydalaniladigan ekipirovka anjomlari 
namunalari asosida oʻndan ortiq yangi turda-
gi ekipirovka anjomlarining milliy modellari 
yaratilib, mahalliy ishlab chiqarish yoʻlga 
qoʻyildi. Harbiy xizmatchilarga foydalanish 
uchun qulay boʻlgan yangi namunadagi milliy 
harbiy kiyim rusumlari ishlab chiqilib, amali-
yotga tatbiq qilindi. 

2017-2023-yillar davomida 9525 nafar 
harbiy xizmatchi va ularning oila aʼzolari im-
tiyozli ipoteka kreditlari asosida uy-joy bilan 
taʼminlandi.

Harbiy tibbiyot
Mudofaa vazirligi tizimida harbiy tibbi-

yotni yangi zamonaviy bosqichga olib chiq-
ish, barcha harbiy-tibbiy muassasalarni yan-
gidan barpo etish, rekonstruksiya qilish va 
kapital taʼmirlash, ularni jahon standartlariga 
mos ravishda tibbiy apparatlar bilan jihozlash 
kabi muhim vazifalar ham shaxsan Preziden-
timiz nazoratida amalga oshirilmoqda.

Jumladan, Mudofaa vazirligi Markaziy 
harbiy klinik gospitali hududida yuqori tex-
nologiyalarga asoslangan tibbiy apparatlar 
bilan jihozlangan ultrazamonaviy davolash-
diag nostika binosi foydalanishga topshirildi. 
Qarshi, Fargʻona va Nukus harbiy gospital-
larida davolash-diagnostika binolarini qurish, 
rekonstruksiya qilish va kapital taʼmirlash ish-
lari yakunlandi. Barcha harbiy-tibbiy muassa-
salar, harbiy gospitallar va tibbiyot punktlari 
zamonaviy tibbiy apparatlar va jihozlar bilan 
taʼminlanib, bemorlar davolanishi uchun bar-
cha sharoitlar yaratildi.

Harbiy gospitallar faoliyatiga 12 yoʻna-
lishda 73 turdagi yuqori texnologiyali, shu 
bilan birga, yirik boʻgʻinlarni endoprotezlash, 
buyrakni koʻchirib oʻtkazish, aorta-koronar 
shuntlash, koronarografiya, yurak-qon tomir-
larini stentlash kabi jarrohlik amaliyotlarini 
oʻtkazish yoʻlga qoʻyildi.

Bir soʻz bilan aytganda, milliy armiya-
miz tarkibida qisqa yillarda amalga oshiril-
gan islohotlar va keng koʻlamli oʻzgarishlar, 
xalqimizning oʻz himoyachilariga ishonchini 
oshirish bilan birga, armiyamiz nufuzini dun-
yo reytingida yuqori pogʻonalarga koʻtardi. 
Qisqacha aytganda, yangi Oʻzbekiston armi-
yasi chinakam mardlik, fidoyilik, haqiqiy 
vatanparvarlik maktabiga aylandi.

Xalqimizni ishontirib aytamizki, bundan 
keyin ham hushyor va ogoh boʻlish, milliy 
armiyamizning tayyorgarligini kuchaytirish, 
har qanday tajovuzkor harakatlarga oʻz vaqti-
da va munosib zarba berib, Oʻzbekistonning 
hududiy yaxlitligini himoya qilish, qolaver-
sa, xalqimizning tinch va osoyishta hayotini 
taʼminlash muhim vazifamiz boʻlib qoladi.

YANGI O‘ZBEKISTON ARMIYASI 
MAMLAKAT QUDRATI, 

YUKSAK G‘URUR VA SADOQAT TIMSOLIDIR

Boshlanishi 1-betda

4 JArAYON YANGI O‘ZBEKISTON
Open Data Watch tashkilotining soʻnggi hisobotida Oʻzbekiston “Ochiq Gender maʼlumotlari 
indeksi”da 69,7 ball toʻplagan holda jahondagi eng yaxshi 20 ta mamlakat orasidan joy oldi. 

Bu indeks butun dunyo boʻylab mazkur soha maʼlumotlarining mavjudligi va ochiqligini 35 ta 
statistik toifadagi 11 koʻrsatkich asosida baholab boradi. 

Boshlanishi 1-betda

Tahlil va taqqos

Demak, mamlakatlarning ijtimoiy-iqtisodiy 
taraqqiyotini, amalga oshirilayotgan islohotlar 
samaradorligini, shuningdek, hodisa va jarayon-
lar xolis, ochiq-oydin oshkora etilishi bevosita 
statistika idoralarining rivojlanganlik darajasi bi-
lan chambarchas bogʻliq. Shu bois, har bir davlat 
oʻz milliy statistika idoralari faoliyatini takomil-
lashtirishga alohida eʼtibor qaratadi.

Shu nuqtayi nazardan yondashganda, keyingi 
paytda Oʻzbekiston Respublikasi Prezidenti  huzu-
ridagi Statistika agentligi faoliyatida qanday oʻzga-
rishlar roʻy berdi? Ular qaysi jihatlari bilan eʼtiborni 
tortadi? Agentlikning xalqaro mezonlarga xos ish-
lari global miqyosda qanday baholanyapti? 

Bu kabi savollarga mazkur agentlik axborot 
xizmati rahbari Usmon ABDURASULOV 
javob berdi.

— Mamlakatimizda statistika sohasida amal-
ga oshirilgan islohotlar natijasida maʼlumotlar 
ochiqligi va shaf fofligini taʼminlashga erishildi, 
foydalanuvchilarga dolzarb boʻlgan axborotlarni 
erkin olish imkoniyati yaratildi, — deydi Usmon 
 Abdurasulov. —  Bu natijalar nafaqat yurtimiz 
hududidagi, balki xorijiy mamlakatlardagi foy-
dalanuvchilar va eng asosiysi, xalqaro statistika 
hamjamiyati tomonidan ham yuqori baholan-
moqda. Buni Buyuk Britaniyadan kelgan xabar 
ham tasdiqdaydi. Gap shundaki, 2023-yilning 
5-dekabr kuni Londondagi Ochiq maʼlumot-
lar instituti (ODI) baholash tizimi boʻyicha 
Oʻzbekis ton Respub likasining Ochiq maʼlumot-
lar portalini (data.egov.uz) “Gold level”ning 
oltin darajadagi sertifikatiga loyiq koʻrdi. Ayni 
paytda ushbu institut sertifikatini dunyo dagi 155 
mingdan ortiq sayt va portallar olgan. Lekin ular 
orasida atigi 3 ta sayt eng yuqori boʻlgan “Plati-
num level” darajadagi sertifikatga ega boʻlgan. 
Oʻzbekiston Respublikasi Prezidenti  huzuridagi 

Statistika agentligining rasmiy sayti stat.uz. 
 (https://stat.uz/uz/) ulardan biri sanaladi.

Shuningdek, jahonda jami 9 ta sayt va por-
tal “Gold level” oltin darajadagi sertifikatiga 
loyiq koʻrilgan boʻlsa, endilikda ular qatoriga 
Oʻzbekis ton Respublikasining Ochiq maʼlumot-
lar portali data.egov.uz ham qoʻshildi. Mazkur 
mezon ochiq maʼlumotlar nashr etilishini pro-
fessionallashtirish uchun tasdiqlangan standartlar 
toʻplamiga mos keladigan mustaqil sifat belgisi 

hisob lanadi. Barqaror ochiq maʼlumotlardan foy-
dalanishni qoʻllab-quvvatlash uchun huquqiy, 
amaliy, texnik va ijtimoiy talablarni qamrab 
oladi. Hozirgi kunda mamlakatimizning Ochiq 
maʼlumotlar portalida jami 9 mingga yaqin ax-
borotlar toʻplami 3 tilda (oʻzbek, rus va ingliz 
tillarida) joylashtirilgan.

BRM xalqaro reytingida 
8 pogʻonaga koʻtarildik

Birlashgan Millatlar Tashkilotining Barqaror 
rivojlanish yechimlari tarmogʻi (SDSN) va xalqa-
ro ekspertlar tomonidan 2023-yilda eʼlon qilingan 
BRM (SDG index) reytingida Oʻzbekiston 71,1 
indeks bilan 166 mamlakat orasida 69-oʻrinni egal-
ladi. Bu natija 2022-yilga nisbatan 8 pogʻonaga 
koʻtarilganini bildiradi. 2022-yilda Oʻzbekiston 
69,9 indeks bilan 77-oʻrinda qayd etilgan edi.

2023-yilgi SDG index hisobotiga asosan, 
Oʻzbekistonda Barqaror rivojlanish maqsad-
lariga mamlakatda kambagʻallikni qisqartirish, 
sogʻliqni saqlash va farovonlik, sifatli taʼlimni 
taʼminlash, gender tengligiga erishish, toza suv 
hamda sanitariya, sanoatlashtirish, innovatsiya, 
infratuzilma, iqlim oʻzgarishiga qarshi kurashish, 
tinchlik, adolat, samarali boshqaruv kabi yoʻna-
lishlarda yaxshi koʻrsatkichlarga erishgan.

BMT Statistika boʻlimining rasmiy veb-sahi-
fasida Barqaror rivojlanish maqsadlari boʻyicha 
Oʻzbekiston 87-oʻrinni egallab turibdi.

2019-yilda BMT Taraqqiyot dasturining 
texnik koʻmagi bilan mamlakatimizda Milliy 
barqaror rivojlanish maqsadlari koʻrsatkichlari 
boʻyicha nsdg.stat.uz veb-sayti (https://nsdg.
stat.uz/uz) ishlab chiqilgan edi. Mazkur veb-sayt 
Statistika agentligi tomonidan oʻzbek, rus va ing-
liz tillarida yuritiladi. Unda 128 ta milliy BRM 
koʻrsatkichlari, 60 ta indikator esa “Tracker” 
BRM boshqaruv panelida joylashtirilgan.

Taʼkidlash kerakki, 2018, 2019, 2020, 2021 
va 2022-yillarga moʻljallangan “Oʻzbekiston 
Respublikasida Milliy BRMlarga erishish boʻ-

yicha statistik koʻrsatkichlar toʻplamlari” ham 
uch tilda tayyorlangan va nashr etilgan. Yur-
timizda milliy BrM monitoring tizimi uchun 
190 ta indikator dolzarb, deb tan olingan.

“Ochiq Gender maʼlumotlari 
indeksi”da jahonda 

20-oʻrindamiz,  
ODIN reytingida-chi?    

Open Data Watch tashkilotining soʻnggi hiso-
botida Oʻzbekiston “Ochiq Gender maʼlumotlari 
indeksi”da 69,7 ball toʻplagan holda jahondagi eng 
yaxshi 20 ta mamlakat orasidan joy oldi. Bu indeks 
butun dunyo boʻylab mazkur soha maʼlumotlari-
ning mavjudligi va ochiqligini 35 ta statistik toi-
fadagi 11 koʻrsatkich asosida baholab boradi. 

Mamlakatimizda gender statistikasini yuri-
tish boʻyicha Statistika agentligi vakolatli organ 
boʻlib, gender statistikasini yigʻish, qayta ishlash 
va tahlil qilish boʻyicha alohida boʻlinma tashkil 
etilgan. Gender.stat.uz saytining barcha boʻlim-
larida bugungi kunda 180 dan ziyod gender statis-
tikasiga oid koʻrsatkichlar 3 tilda, 5 xil formatda 
joylashtirib borilmoqda. Oʻzbekiston Open Data 
Inventory (ODIN) ochiq maʼlumotlar reytingida 
195 mamlakat orasida 70 ball bilan 30-oʻringa 
koʻtarildi hamda Markaziy Osiyoda 1-oʻrinni 
saqlab qoldi. Maʼlumki, ODIN — rasmiy statis-
tika kamchiliklarini aniqlash, ochiq maʼlumotlar 
siyosatini ilgari surish, milliy statistika organlari 
bilan maʼlumotlardan foydalanuvchilar oʻrtasida 
muloqotni yaxshilash va ochiqlikni baholaydi.

Statistika agentligi Open Data Watch tashki-
loti bilan 2019-yildan boshlab, YXHTning Oʻz-
bekistondagi loyihalari koor dinatori koʻmagida 
hamkorlik qilib kelmoqda. Qayd etish joiz, mam-
lakatimiz mazkur reytingda: 

— 2015-yilda 125 mamlakat orasida  
3 ball bilan 125-oʻrinni;

— 2016-yilda 173 mamlakat orasida 
13 ball bilan 168-oʻrinni;

— 2017-yilda 180 mamlakat orasida 
18 ball bilan 167-oʻrinni;

— 2018-yilda 178 mamlakat orasida 
19 ball bilan 168-oʻrinni;

— 2020-yilda 187 mamlakat orasida 
63 ball bilan 44-oʻrinni;

— 2022-yilda 192 mamlakat orasida 
66 ball bilan 40-oʻrinni egallagan.

Statistika portali 
ishga tushdi

Agentligimiz tomonidan “Statistika” in-
tegrallashgan axborot tizimi (SIAT) yaratildi 
hamda uning negizida siat.stat.uz Oʻzbekiston 
respublikasi statistika portali ishga tushirildi. 
U rasmiy statistika maʼlumotlar yagona baza-
sini shakllantiradi, maʼlum bir davr boʻyicha 

maʼlumotlarni elektron formatda ham olish 
imkoniyatini yaratadi. 

SIAT — rasmiy statistikani eʼlon qilish va 
ularni foydalanuvchilar tomonidan qidirib to-
pishni 5-10 barobarga tezlashtirdi, alohida 
soʻrovlar asosidagi integratsiya qilish vaqtini esa 
10 kundan 1 kungacha qisqartirdi va bu esa, oʻz 
navbatida, xalqaro tashkilotlar, jumladan, Open 

Data Watch tashkiloti ekspertlari tomonidan ijo-
biy baholandi.

Hozirgi kunda SIAT axborot tizimida 19 ta 
yoʻnalishda jami 1700 dan ortiq rasmiy statistik 
koʻrsatkich, 10 yillik dinamik qatorlarda, shu-
ningdek, 30 yillik makrokoʻrsatkichlar 5 yillik 
kesimda foydalanuvchilarga qulay va bepul 
shaklda yuklab olish uchun 3 xil (Excel, PDF va 
JPG) formatda hamda mus taqil ravishda integ-
ratsiya qilish uchun 3 xil (CSV, JSON va XML) 
shaklda joylashtirildi va doimiy ravishda yangi-
lab boriladi.

Portalni ishlab chiqishda Yaponiya, Hindis-
ton, Turkiya, Ozarbayjon, Rossiya, Belarus, Qo-
zogʻiston va boshqa rivojlangan davlatlarning 
tajribasi oʻrganildi. Undan oʻzbek, rus va ingliz 
tillarida maʼlumotlar olish mumkin.

SIAT axborot tizimi tegishli vazirlik va 
idoralar uchun zarur statistik maʼlumotlarni in-
tegratsiya yoʻli bilan elektron axborot almashi-
nishni yoʻlga qoʻyish hamda dolzarb vazifalarni 
amalga oshirishga xizmat qiladi. Portalda maʼlu-
motlarni interaktiv grafik, gistogramma va dia-
grammalar koʻrinishida solishtirish, shuningdek, 
reyting shakllantirish va koʻrsatkichlar oʻrtasidagi 
munosabatlarni belgilash modullari joriy etilgan. 

SDMX standarti asosida har bir statis tik koʻr-
satkich boʻyicha metamaʼlumotlarning tizimga 
joylashtirilgani foydalanuvchilarga koʻrsatkich 
birinchi bor eʼlon qilingan, yangilangan sana, 

uning birlamchi manbasi, hisoblagan organ va 
uslubiyoti, masʼul boʻlinma va xodim toʻgʻrisi-
da hamda shu kabi bosh qa maʼlumotlarni olish 
imkonini beradi.

“MHT — 2008” xalqaro 
standarti qanday maqsadlarga 

xizmat qiladi?

Milliy hisoblar tizimi (MHT) iqtisodiy faoli-
yat natijalarini ifodalovchi hisoblar va jadvallar-
ning muayyan toʻplami shaklida tuzilgan, oʻza-
ro bogʻliq statis tik koʻrsatkichlarni oʻzida aks 
ettiradigan xalqaro uslubiyat boʻlib, mamlakat 
ijti moiy-iqtisodiy hayotining barcha jabhalarini 
oʻrganishga xizmat qiladi.

MHTning nazariy asoslari vujudga kelishi ham-
da rivojlanishi koʻp yillik tarixga ega. Uning xalqa-

ro miqyosda tan olingan  birinchi standarti “MHT 
— 1953” hisob lanadi. Ushbu qoʻllanma 1968, 1993 
va 2008-yillarda yangilanib, takomillashtirildi. 
“MHT — 2008” xalqaro standarti 2009-yilda BMT 
Statistika komissiyasining 40-sessiya sida qabul 
qilinib, unda bir qator muhim iqtisodiy jarayonlar-
ning statistik koʻrsatkichlarda ifodalash uslubiyati 
takomillashtirilgan.

Bugungi kunda rivojlangan davlatlarning ak-
sariyati milliy hisoblar koʻrsatkichlarini BMT va 
Xalqaro valyuta jamgʻarmasi (XVJ)ning “MHT — 
2008” xalqaro standarti qoidalariga moslashtirmoq-
da. XVJ maʼlumotlariga koʻra, unga aʼzo boʻlgan 
193 mamlakatdan bittasi “MHT — 1968”, 56 tasi 
“MHT — 1993”, 136 tasi “MHT — 2008” xalqaro 
standarti qoidalari asosida milliy hisoblar koʻrsat-
kichlarini shakllantirib kelmoqda.

Oʻzbekistonda ham oʻtgan yildan boshlab 
“MHT — 2008” xalqaro standarti talablari asosi-
da yalpi ichki mahsulot (YAIM) hisob-kitoblarini 
davlat moliyasi statistikasi va toʻlov balansi maʼlu-
motlariga muvofiq ravishda amalga oshirish hamda 
Statistika agentligining rasmiy veb-saytida eʼlon 
qilib borish yoʻlga qoʻyildi. YAIMni diskret cho-
raklar asosida hisoblash tajribasini joriy etish orqali 
milliy hisoblar takomillashtirildi.

Statistik koʻrsatkichlar hisob-kitob lariga 
xalqaro tasniflagichlar joriy etildi. YIMni 
yakuniy isteʼmol usulida  hisoblashda davlat 
boshqaruvi organlarining yakuniy isteʼmol xara-

jatlari “Davlat boshqaruvi organlari funksiyala-
rining tasnifi” boʻyicha shakllantirildi.

Yakuniy isteʼmol usulida hisoblanadigan 
YAIM tarkibida uy xoʻjaliklarining yakuniy 
isteʼmol xarajatlari koʻrsatkichi “Maqsadlar 
boʻyicha individual isteʼmol tasnifi” asosida 
maʼlumotlar bazasi yuzaga keltirildi. Kapital 
bilan operatsiyalar hisobining “Asosiy fondlar 
tasniflagichi” joriy etilib, aktivlarning turlari boʻ-
yicha tasniflash yoʻlga qoʻyildi.

Uy-joy egalari tomonidan oʻz isteʼmoli uchun 
ishlab chiqarilgan yashash xizmatlarini baholash 
“MHT — 2008” xalqaro standarti talablariga 
moslashtirildi. Mazkur jarayonlarning yakuniy 
bosqichi sifatida moliyaviy vositachilik xizmat-
lari hisob-kitoblari ham xalqaro uslubiyot talab-
lariga muvofiqlashtirildi.   

Dasturda rasman ishtirok 
etishni boshladik

Xalqaro taqqoslashlar dasturi Birlashgan Mil-
latlar Tashkilotining statistika sohasi boʻyicha 
eng keng qamrovli va muhim global loyihasi 
hisoblanadi. U dunyoning deyarli barcha davlat-
lari statistika idoralari ishtirok etadigan xalqaro 
statistik dastur boʻlib, valyutalar xarid qobiliyati 
pariteti, yalpi ichki mahsulot va uning tarkibiy 
qismlarini xalqaro darajada va mamlakatlararo 
taqqoslash ishlari amalga oshiriladi.

Mazkur dastur global miqyosda har 3 yilda bir 
marotaba eʼlon qilinadi. Uning 2021-yilgi global 
bosqichi natijalari 2024-yilda amalga  oshirilishi 
rejalashtirilgan.

Mamlakatimiz ushbu dasturning 2021-yilgi 
global bosqichida ilk bor rasman ishtirok etdi. 
Prezidentimizning tegishli qaroriga asosan, Oʻz-
bekistonning undagi ishtiroki bilan bogʻliq tad-
birlarni amalga oshirish Statistika agentligi zim-
masiga yuklatilgan.

Agentlik tomonidan bu boradagi xalqaro tajri-
ba oʻrganildi. Xususan, MDHga aʼzo mamlakat-
lar qatorida tashkilotning Statis tika qoʻmitasi bi-
lan koʻplab maslahatlashuvlar oʻtkazildi. 2021 va 
2023-yillar davomida hisob-kitoblar uchun zarur 
boʻlgan narxlar toʻgʻrisidagi statistika maʼlu-
motlari shakllantirildi va dasturning mintaqaviy 
koordinatoriga taqdim etildi.

Mamlakatimizning ushbu keng qamrovli 
xalqaro tadbirdagi ishtiroki natijasida yalpi 
ichki mahsulot va uning tarkibiy qismlarining 
asosiy makroiqtisodiy koʻrsatkichlari xalqaro 
standartlarga muvofiq shakllantiriladi, milliy 
hisoblar koʻrsatkichlari va narxlar statistika-
si sifati yaxshilanadi, xalqaro standartlar, shu 
jumladan, milliy statistika amaliyotiga xalqaro 
tasniflash tizimi joriy etiladi. Shu bilan birga, 
iqtisodiyotimizning rivojlanishi toʻgʻrisidagi 
statistik koʻrsatkichlar koʻlamini xalqaro da-
rajada taqqoslash va tahlil qilish imkoniyati 
kengaytirilib, mamlakatimizning investitsion 
jozibadorligini oshirish va xalqaro maydonda-
gi nufuzini mustahkamlashga xizmat qiladi.

“Yangi Oʻzbekiston” muxbiri
Rauf NURULLAYEV 

yozib oldi.

GLOBAL “GOLD LEVEL” 
SERTIFIKATI

Suv fermer xoʻjaligi ekin maydonlariga 
Qoratepa qishlogʻi oralab oʻtgan ariqdan 
keladi. Bu ekinlar vegetatsiyasi davrida oʻziga 
xos qiyinchiliklar keltirib chiqargan. Oʻz 
vaqtida tozalab, kovlanmagan ariqlarni begona 
oʻt bosib, suv oqimiga salbiy taʼsir koʻrsatgan. 
Meʼyoridan ortiq suv ariq qirgʻoqlarini 
buzib, suvning behuda oqib ketishiga sabab 
boʻlgan. Xoʻjalik hududidagi ichki ariqlarni 
betonlashtirish borasida olib borilgan ishlar 
bu boradagi ortiqcha isrofgarchilikning oldini 
olmoqda. 

— Qoratepa arigʻi orqali 10 gektardan ortiq 
ekin maydonlarini sugʻoramiz, — deydi fermer 
Umidjon Isoqov. — Bu mavsumda 6,8 million 
metr kubdan ortiq suv talab qiladi, deganidir. 
Ariqlar betonlashtirilganidan soʻng 2,4 million 
metr kub suv tejab qolinmoqda. Iqtisod qilingan 
obihayot qoʻshimcha ekinlar ekish orqali 
daromad olish, yangi ish oʻrinlari yaratish 

amallarida qoʻl kelmoqda. Joriy mavsumda 20 
gektardan ortiq ekin maydonlarida tomchilatib 
va yomgʻirlatib sugʻorish texnologiyalarini joriy 
etish ustida ish olib boryapmiz. 

Fargʻona viloyati qishloq xoʻjaligi tarmoqlari 
uchun kerakli boʻlgan suv manbalari qoʻshni 
respublikalardan oqib keluvchi Norin, Isfayram, 
Shohimardon, Soʻx va Isfara daryolariga 
bogʻliq. Asosiy ehtiyoj Norin daryosi, Katta 
Fargʻona va Katta Andijon magistral kanallari 
orqali qondiriladi. Togʻ muzliklarining yildan-
yilga kamayib borishi kichik soylardagi suv 
zaxiralariga salbiy taʼsir koʻrsatmoqda. Bu 
suvning har tomchisidan samarali va maqsadli 
foydalanishni talab etadi. 

Keyingi yillarda suv resurslaridan oqilona 
foydalanish borasida sezilarli ishlar amalga 
oshirildi. Ammo bu xotirjamlikka asos 
boʻlmaydi. Shu kunga qadar 120 ming gektar 
ekin maydonlarida zamonaviy suv tejovchi 
texnologiyalar joriy qilindi. Bu umumiy ekin 
maydonlarining 40 foizini tashkil etadi. Natijada 
birgina paxta maydonlariga sarflangan suv va 
boshqa resurslar miqdori 40-50 foiz tejaldi, 
hosildorlik 15-20 sentnergacha oshdi. 

— Joriy yilda klaster, fermer va dehqon 
xoʻjaliklari ixtiyoridagi 1470 kilometrdan ortiq 
ichki ariqlarni betonlashtirish boʻ yicha manzilli 
dastur ishlab chiqildi. Bu bir mavsumning oʻzida 
114 million metr kub miqdorida suvni tejash, 

ekinlarni sugʻorish bilan bogʻliq ish jarayonlarini 
tezlashtirishda yaxshi samara beradi — deydi 
“Sirdaryo-Soʻx” irrigatsiya tizimlari havza 
boshqarmasi  boshligʻi Faxriddin Tursunov.  

Viloyatda suv tejovchi texnologiyalarni 

joriy etishda talabgorlarning birinchi nav batda 
moliyaviy holatini emas, balki “bir kanal — bir 
tizim” tamoyili asosida yaxlit hududlar tanlanib, 
tizimli-gidrografik usul yoʻlga qoʻyilmoqda. 
Buning natijasida kanalga ajratiladigan suv 
miqdori (limit) ham teng ravishda qisqaradi va 
kanal aylanma grafik orqali sugʻorish tizimidan 
chiqariladi. Ekin maydonlarini elektr havo 
liniyalari bilan taʼminlash ishlari birmuncha 
yengillashadi. 

— Sohaga raqamli texnologiyalarni joriy 
qilish borasida amalga oshirilayotgan istiqbolli 
loyihalar suv resurslarini tejash, undan samarali 
foydalanish koʻlamini oshirishga xizmat 
qilayotgani bilan ahamiyatli, — deydi “Sirdaryo-
Soʻx” irrigatsiya tizimlari havza boshqarmasi 
boʻlim bosh ligʻi Shohruxbek Mirzayev. — 
Oʻtgan yilning oʻzida viloyat mahalliy byudjeti 
hamda boshqa mablagʻlar hisobidan 711 
dona “Aqlli suv” hamda 132 dona “Dayver” 
qurilmasini oʻrnatish va 1 dona suv xoʻjaligi 
obyektlarini avtomatlashtirish ishlari bajarildi. 
Ayni kunda bu yoʻnalishda yana 586 dona “Aqlli 
suv” qurilmalarini oʻrnatish boʻyicha pudratchi 
tashkilotlar tomonidan shartnomalar imzolanib, 

qurilish ishlari olib borilmoqda. raqamli 
texnologiyalar yordamida “online” rejimda 
suv sarfi va sathi, ularning minerallashganlik 
koʻrsatkichlarining monitoringini yuritish orqali 
yerlarning meliorativ holatini baholash aniqligi 
20 foizga oshirildi.

Joriy mavsumda “Isfayram-Shohimardon” 
irrigatsiya tizimi boshqarmasi balansidagi 1 ta 
yirik gidrotexnik inshootni avtomatlashtirilishi  
hisobiga  masofadan turgan holda boshqarish 
suvning texnik yoʻqotilishini 10 foizgacha 
kamaytiradi. Yil yakuniga qadar “Soʻx-Oqtepa” 
irrigatsiya tizimi boshqarmasi hisobidagi yirik 
gidrotexnik inshootlarni avtomatlashtirish ishlari 
yakunlanadi. 

Kanal va inshootlarni rekonstruksiya qilish, 
taʼmirlash orqali mavjud suv resurslaridan 
tejab-tergab foydalanishga qaratilgan xorijiy 
investitsiyalar miqdori ham ortib bormoqda. 
Oʻtgan yilning oʻzida bu maqsadlar uchun 
6,82 million AQSH dollari miqdoridagi 
sarmoyalar oʻzlashtirildi. Buning hisobiga 7 
kilometr uzunlikdagi kanallar betonlashtirildi, 
6 kilometr suv oʻzanlarida taʼmirlash-
tiklash amalga oshirildi. Ayni kunda yangi 
“Avval-Logʻon” nasos stansiyasini qurish, 
“Isfayram-Shohimardon” nasos stansiyasini 
rekonstruksiya qilish borasida tizimli ishlar 
olib borilyapti.

Rasuljon KAMOLOV,
“Yangi Oʻzbekiston” muxbiri

Kun mavzusi

BETONDA HAYOT JILVASI BOR
Yozyovon tumani 
“Qoratepa” muqobil 
mashina traktor parki 
hududidagi “Umid” fermer 
xoʻjaligi tashabbusi bilan 
bir kilometrdan ortiq ichki 
ariqlar betonlashtirildi. Bu 
bejiz emas.

yoxud Oʻzbekiston statistika tizimi faoliyati boshqa 
xalqaro reytinglarda qanday baholanayotgani haqida

YANGI O‘ZBEKISTON
Millat va Vatan taqdiri masalasi hayot-mamot masalasi sifatida kun tartibiga qoʻyildi. 

Usuli jadid maktablari, matbuot, teatr, jamiyatlar vujudga keldi. Bularning zamirida esa 
milliy uygʻonish, oʻzlikni anglash, istiqlol gʻoyasi yotar edi. 

Boshlanishi 1-betda

Tarix va taqdir 

Millat va ma’rifat fidoyilari — 
Norbekovlarning armonli qismati 

— TOʻXTA, KArIM! OʻZINGNI BOS, UKA! IKKITASINI 
OTArSAN, UCHTASINI OTArSAN. ULAR JUDA KOʻP, HATTO 
BOLSHAVOYLAr VAʼDASIGA UCHGAN TURLI-TUMAN 
QArOLLArNI HAM ISHGA SOLISHGAN KOʻRINADI, HAMMASI 
QUROLLANTIRILGAN, BUTUN AVLOD-AJDODIMIZNI, XALQNI 
YOʻQ QILIB TASHLAYDILAr! TOʻPPONCHANGNI HOZIrOQ 
YOʻQOT! ULAR HALI KELIB, UYIMIZNI TINTUV QILISHDAN 
HAM TOYMAYDILAr.

Bolsheviklar 
istiqlolchilik harakatini 

qonga botirib, 
1927-1928-yillardan 

oʻz mavqelarini ancha 
mustahkamlab olgach, hamma 
erkinliklarga chek qoʻyadi. Shu 
davrda Norbekovlarning ishlab 
turgan doʻkonlariga ham qulf 

solindi, savdo-sotiq 
ishlari butunlay 

toʻxtatildi.

“Chindan ham, mamlakatimiz oʻz taraqqiyo-
tining yangi, yuksak bosqichiga kirayotgan hozirgi 
paytda bizga jadid bobolarimiz kabi Gʻarb ilm-fani 
yutuqlari bilan birga, milliy qad riyatlar ruhida tar-
biya topgan yetuk kadrlar suv bilan havodek zarur. 
Lekin ularni kim tarbiya laydi? Albatta, oʻzimiz 
tarix saboqlari, zamon talablari asosida tarbi-
yalashimiz zarur”.

Mana shunday millat va Vatan fidoyilari orasi-
da Komilbek va Karimbek Norbekovlar ham 
bor edi. Komilbek 1880-yilda, ukasi Karimbek 
1883-yilda tavallud topgan. 1890-yilda Muham-
madaminbek ikkala oʻgʻlini 1-rus-tuzem maktabi-
ga oʻqishga beradi. Ular rus tilini, matematikaning 
arifmetik bosqichini chuqur oʻrganadi. Shu bilan 
birga, oʻzbek va rus tillarida chiqib turgan “Turkis-
ton viloyatining gazeti” hamda “Turkestanskiye 
vedomosti” gazetalarini muntazam oʻqib bordilar. 

Farzandlar koʻpayib, voyaga yetgan sari bu 
oilaga Haytabekdan qolgan “Hazrati Imom”dagi 
hovli torlik qilib qoladi. Shu bois, 1890-yillarn-
ing oxirlarida Muhammadaminbek hovlisini uka-
lariga qoldirib, Sagʻbon mahallasidan kattagina 
hovli-yer sotib oladi va shinam uy-joylar barpo 
etadi. Bu koʻcha Toshkent shahrini Hasanboy, 
Koʻkte rak, Sariogʻoch, Keles va boshqa qishloqlar 
bilan tu tashtirgan eng koʻhna va gavjum koʻcha-
lardan boʻlgan. Ushbu mahalla aholisi, asosan, 
mahsidoʻz lik bilan shugʻullanuvchi kosiblar, 
yamoqchilar, dehqonlar, qassoblar, sohibkor bogʻ-
bonlar edi. Aka-uka Komilbek va Karimbek otasi 
Muhammadaminbek boshchiligida 1890-yillar 
oxiridan charm savdosini yoʻlga qoʻyadi. Dastlab 
ular mahalla hunarmandlarini charm bilan munta-
zam taʼminlash maqsadida rus savdogarlari bilan 
aloqa oʻrnatadi. 1905-yili Komilbek va Karimbek 
birinchi marta tijorat ishlari bilan Moskva hamda 
Peterburg safariga boradi va oʻsha davr uchun 
nihoyatda sifatli hisoblangan charmdan katta 
miqdorda olib keladi, ushbu shaharlarning savdo 
firmalari bilan shartnomalar tuzadi. Bu safar ularn-
ing katta tijorat ishlari uchun debocha vazifasini 
bajarib, shundan keyin rus tijoratchi firmalari bi-
lan muntazam savdo mahsulotlari almashib turadi. 
Shuning dek, ular Peterburgda quruq meva — pis-
ta, bodom, yongʻoq, turshak va mayiz bilan savdo 
qiluvchi doʻkon ochadi. Bu doʻkon Oktyabr toʻnta-
rishigacha muntazam ishlab, katta foyda keltiradi. 
Umuman, bu safar Norbekovlarning maʼrifatpar-
var savdogar sifatidagi faoliyatida muhim ahami-
yat kasb etadi. 

1907-yilda Norbekovlar qorakoʻl teri bilan 
savdo qiluvchi qarindoshlari rasulmuhammad-
boyning oʻgʻillari Nabimuhammad va Valimu-
hammadboy bilan hamkorlikda charm mahsulot-
lari: tagcharm va ustcharm ishlab chiqaradigan 

zavod qurib, unga rus injenerlarini, mahalliy hu-
narmand-ishchilarni jalb etadi. Mol terisini jundan 
tozalash, terini kimyo viy usulda oshlash, charmga 
pardoz berish sexlari tashkil qiladi. Ammo oʻlkaga 
Rusiya hamda Ovroʻpodan mazkur zavod mah-
sulotlariga nisbatan sifatliroq va arzonroq tayyor 
charmlar kela boshlashi, bu jarayonning munta-
zam tus olishi yangi barpo etilgan zavod faoliyati-
ni davom ettirish hamda rivojlantirish imkoniyati-
ni cheklab qoʻyadi. Natijada aka-uka Norbekovlar 
zavodni butun anjom- uskunalari bilan qoʻshib, 
Valimuhammadboyga topshiradi. 

XX asr mazlum Turkiston oʻlkasiga ham 
momaqaldiroq kabi shiddat bilan kirib keldi, 
chaqmoq kabi uning jarohatlarini yoritib yubor-
di. Asrlar davomida turgʻunlikka yuz tutgan 
maorifni, millat turmush tarzini tubdan isloh 
qilish haqida bong urdi. Millat va Vatan taqdi-
ri masalasi hayot-mamot masalasi sifatida kun 
tartibiga qoʻyildi. Usuli jadid maktablari, mat-
buot, teatr, jamiyatlar vujudga keldi. Bularning 
zamirida esa milliy uygʻonish, oʻzlikni anglash, 
istiqlol gʻoyasi yotar edi. 

Komilbek va Karimbek Norbekovlar XX 
asrning dastlabki yillaridan boshlab Toshkent 
shahrining, umuman, Turkiston oʻlkasining ilgʻor 
ziyolilari, maʼrifatparvar boylari bilan doʻstla-
shadi, ularning maʼrifiy-siyosiy yigʻinlarida faol 
ishtirok eta boshlaydi. Ular orasida Turkiston 
jadidchilik harakatining haqiqiy maʼnodagi rah-
bari Munavvarqori Abdurashidxonov va u bosh-
chiligidagi maʼrifatparvarlar Abdulla Avloniy, 
Ubaydulla Xoʻjayev,  Toshpoʻlatbek Norboʻ-
tabekov, Ilhomjon  Inʼomjonov,  Shokirjon Ra-
himiy, zavodchi-boylardan Saidnosir Mirjalilov, 
Bashirullo  Asadullaxoʻjayev, Kattaxoʻja Boboxoʻ-
jayev, Saidabdullo  Saidkarimov, Fansurullohbek 
Xudoyorxonov, Mulla Yunus Tuyoqboyev, yirik 
jamoat arbobi  Saʼdulla Tursunxoʻjayev, yaqin qa-
rindoshlari — togʻavachchalari aka- uka  Mirmulla 
va Mirmuhsin Shermuhamedov hamda shoirlar 
Choʻlpon, Tavallo va Elbek kabilar bor edi. 

1913-yilda ular Abdulla Avloniy va 
 Munavvarqori boshchiligida 1909-yili tashkil etil-
gan “Jamiyati xayriya” negizida “Turon” xayriya 
jamiyatini tuzadi. Ubaydulla Xoʻjayev, Toshpoʻlat-
bek Norboʻtabekov, Munavvarqori Abdurashid-
xonov, Mulla Abdulla Avloniy, Muhammadjon Pod-
shoxoʻjayev, Kattaxoʻja Boboxoʻjayev, Bashirullo 
Asadillaxoʻjayev, Nizomiddin Asomiddinxoʻjayev 
hamda aka-uka Karimbek va Komilbek Norbekovlar 
ushbu jamiyatning tashkilotchilari edi.

Jamiyatning faoliyat doirasi kengayib, aʼzolari 
yosh ziyolilar hisobiga mustahkamlanib borgan. 
“Turon” teatr truppasi faoliyat koʻrsatgan bino, 
“Turon” kutubxonasi va qiroatxonasi Turkiston ja-
didlarining doimiy maskani boʻlgan. Aka-uka Nor-
bekovlar va Saʼdullaxoʻja Tursunxoʻjayev, tashki-
lot nizomida koʻrsatilganidek, xalqimizni “sogʻ-
lom tomosha”, madaniy hordiq chiqarish bilan 
oshno qilish, Ovroʻpo mamlakatlaridagidek teatr-
lar, kutubxonalar, qiroatxonalar yordamida sanʼati 
nafisa asarlari bilan tanishtirish, yoshlarni taraqqiy 
etgan chet el oliy oʻquv yurtlariga yuborish, ular-
ni vazifa (stipendiya) bilan taʼminlash ishlariga 
alohida eʼtibor bilan qaradi. “Maktab kutubxo-
nasi” shirkatini bevosita Komilbek va Karimbek 
Norbekovlar tashkil etib, uning faoliyatiga oʻzlari 
boshchilik qildi. Ular nashriyot faoliyat doirasida 
maktab darsliklari va oʻquv qoʻllanmalari nashriga 
alohida eʼtibor qaratadi.

1913-yili Norbekovlar Sagʻbon mahallasida 
kattagina masjid qurdiradi. Masjid ichida usuli ja-
did maktabi uchun ikkita katta xona ajratiladi. Bu 
maktabning dovrugʻi Sagʻbon va qoʻshni mahal-
lalarga tez tarqaladi. Derazalari koʻchaga qaragan 
bu ikki yorugʻ xonani boʻyralar oʻrnida partalar, 
stol-stullar, devorlarida xaritalar, katta qora taxta, 
kurrai arz (globus) bilan jihozlashadi, hatto oʻquv-
chilar maktab tomonidan zamonaviy darsliklar bi-
lan taʼminlanadi. Tarix, hisob, joʻgʻrofiya, handasa 
kabi darslar oʻqitiladi, qishda xonalar golland pe-
chi bilan isitiladi. Bu taraqqiyotdan butunlay uzilib 
qolgan Sagʻbon va qoʻshni Chigʻatoy, Qoʻrgʻonte-
gi, Qoʻshtut, Qilbelbogʻ, Yov kabi mahallalar ahli 
uchun ochilgan birinchi usuli jadid maktabi edi. 

Oʻsha yili Karimbek Norbekov maktabga 
oʻquvchilar qabul qiladi va Abdulla Avloniyning 
shogirdi, beshyogʻochlik jadid domlasi Gʻu-
lom Qodirni muallim etib tayinlaydi. Maktabni 
oʻquv qurollari bilan taʼminlash, iqtisod bilan 
bogʻliq hamma muammolarni Komilbek va Ka-
rimbek oʻz zimmasiga olgan edi. Ushbu maktab-
ning eʼtibori kun sayin oshib bordi, qoʻshni ma-
hallalardagi eski maktab oʻquvchilari birin-ke-
tin ushbu maktab ga oʻta boshlaydi. Dovruqli 
maktabni koʻrgani eski maktabdorlar qatori 
eʼtiborli Kabir domla ham keladi, yangi, yosh 
domlaga oq fotiha beradi va oʻz talabalarini ham 
shu maktabga topshiradi. Shu tariqa Toshkent 
shahrining ancha chekka va yangiliklardan uzoq 
boʻlgan Sagʻbon mahallasida ham Komilbek va 
Karimbek Norbekovlarning saʼy-harakati bilan 
yangicha oʻqitish usuliga asoslangan birinchi 
usuli jadid maktabi faoliyat koʻrsata boshladi. 
Vaqt oʻtishi bilan uning doirasi kengayib, eski 
maktabdorlar oʻz faoliyatiga tanqidiy koʻz bilan 
qaraydi, yangicha oʻqitish usuliga nisbatan ragʻ-
bat uygʻonadi. Bu usuli jadid maktabi shoʻro hu-

va jurnallar tashkil etish masalasiga alohida eʼtibor 
berdi. Shuning uchun ham uning amaliy faoliya-
tida koʻpincha usuli jadid maktablari  ochish, mat-
buotni xalq hayoti bilan bogʻlash masalasi hal qi-
luvchi ahamiyat kasb etdi. Komilbek va Karimbek 
xalq ongida asrlar davomida saqlanib kelayotgan 
qoloq odatlarni, ilm-fan taraqqiyotiga toʻgʻanoq 
boʻlayotgan mutaassiblikni tag-tomiri bilan 
sugʻurib tashlash maqsadida ulugʻ ozarbayjon 
maʼrifatchilari Jalil Mamadqulizodaning “Mulla 
Nasriddin”, Mirzo Aliakbar Tohirzoda Sobirning 
“Xoʻp-xoʻpnoma”siga oʻxshagan rasmli, omma-
bop hajviy jurnal va majmualar nashr etishni re-
jalashtirdi.

1914-yil 27-fevralda maʼnaviyatimiz tarixida 
tom maʼnoda buyuk voqea sodir boʻldi. Toshkent-
da “Kolizey” teatri binosida Mahmudxoʻja Beh-
budiyning “Padarkush” dramasi Munavvarqori 
va Abdulla Avloniy rahbarligidagi “Turon” teatr 
truppasi havaskorlari tomonidan sahnaga olib 
chiqildi. Matbuot bu kunni haqli ravishda “tari-
xiy kun” deb yozdi. Haqiqatan, bu kun Oʻzbek 
Milliy teatrining tugʻilgan kuni boʻldi. Bu tarixiy 
voqeaning katta harakat va mablagʻ talab qiluv-
chi ishlari — teatr binosi, sahna jihozlari, kiyim- 

—Toʻxta, Karim! Oʻzingni bos, uka! Ikkitasi-
ni otarsan, uchtasini otarsan. Ular juda koʻp, hatto 
bolshavoylar vaʼdasiga uchgan turli-tuman qa-
rollarni ham ishga solishgan koʻrinadi, hammasi 
qurollantirilgan, butun avlod- ajdodimizni, xalqni 
yoʻq qilib tashlaydilar! Toʻpponchangni hoziroq 
yoʻqot! Ular hali kelib, uyimizni tintuv qilishdan 
ham toymaydilar.

Bolsheviklar istiqlolchilik harakatini qonga 
botirib, 1927-1928-yillardan oʻz mavqelarini an-
cha mustahkamlab olgach, hamma erkinliklarga 
chek qoʻyadi. Shu davrda Norbekovlarning ishlab 
turgan doʻkonlariga ham qulf solindi, savdo-sotiq 
ishlari butunlay toʻxtatildi.

Munavvarqori Abdurashidxonov va uning 
yaqin safdoshlari qamoqqa olinib, koʻz koʻrib, 
quloq eshitmagan azob-uqubatlardan soʻng 
 Moskvada otib tashlangach, u bilan yaqin ham-
korlikda boʻlgan Norbekovlarning ham hayoti 
xavf ostida qoldi. 1930-yilning kuz oylarida ular 
qamoqqa olinib, Toshkentning  “Moskva” tur-
masiga tashlanadi. Bu zindonning azob-uqubat-
lari, tergovlari bir yarim yil uzluksiz davom 
etadi. 1932-yilning bahor oylarida Komilbek 
va Karimbek Norbekovlar “Munavvarqorining 
davomchilari”, “millatchi” va boshqa ayblovlar 
bilan 10 yilga ozodlikdan mahrum etiladi va 
Novosi birskka surgun qilinadi. Dadamning 
gaplariga qaraganda, bechora mahkum otalarim 
oʻshanda totalitar tuzum tomonidan otib tash-
lanmaganiga ham Allohga shukronalar aytgan 
ekan, chunki Munavvarqorining maslakdosh-
lari sifatida ularni oʻlimga hukm qilish xavfi 
ham yoʻq emas edi. 1933-yili Komilbek va Ka-
rimbekning hovli-joylari, yerlari, doʻkonlari, 
mol-mulki tortib olindi. Bor-budidan ayrilgan 
jabrdiyda oilalari esa yaqin qarindoshlari pano-
hida qoʻnim topdi. 

1936-yili shoʻrolar davrida masʼul lavozimda 
faoliyat koʻrsatgan Komilbekning qaynisi, ham 
amakivachchasi Qosimbek Yoʻldoshbekov No-
vosibirskka borib, pochchasi Komilbekni Tosh-
kentga olib keladi, ammo Karimbek Toshkentga 
kelishdan qoʻrqib, Sinszyan Uygʻur avtonom rayo-
nining Gʻulja shahriga oʻtib ketadi. Komilbek esa 
oʻlimni boʻyniga olgan holda Toshkentga oqshom 
paytida kirib keladi. Ammo unga oilasi, farzandi 
arjumandlari bilan koʻrishib, ularni bagʻriga bosish 
nasib etmadi. Uning bu kelishidan oldindan xabar 
topgan GPU aygʻoqchilari qochqin sifatida oʻsha 
soatdayoq uni olib ketib, surgunga mahkum etadi. 
Yana yetti yillik surgun davomida shoʻro hukuma-
tining turli-tuman gʻayriinsoniy azob-uqubatlarini 
koʻraverib toliqqan Komilbek Norbekov 1943-yil-
da surgun muddatini tugatib, ich terlama kasali bi-
lan ogʻrigan va chalajon holda Toshkentga — oʻz 
oilasi quchogʻiga qaytadi. Shoʻro hukumati oʻz 
maqsadiga erishib boʻlgan edi. Komilbek uch oy 
yotib, oilasi, bolalari va qarindosh-urugʻlari bilan 
vidolashib, 63 yoshida hayotdan koʻz yumadi. 
Oʻz xalqining porloq istiqboli uchun nafaqat mo-
lini, hatto aziz hayotini ham baxshida etgan inson 
Komilbek Norbekov mustabid shoʻrolar mustam-
lakachilik siyosatining qurboni boʻldi. 1955-yili 
rafiqasi Karomat buvi ham vafot etdi. Ular Koʻkcha 
darvozasidagi “Zayniddin buva” qabristoniga dafn 
etilgan. Alloh ularni rahmatiga olgan boʻlsin. 

Yuqorida maʼlum qilganimizdek, Sibir sur-
gunidan qochgach, Toshkentga kelishdan qoʻrqib, 
Gʻuljaga ketgan Karimbek Norbekovning hayoti 
bir oz boshqacharoq kechdi. Vatanidan quvgʻin 
qilingan toshkentlik shoʻro muhojirlari qatorida u 
ham Gʻuljaga panoh izlab kirib bordi. “Biz tosh-
kentlik besh kishi 1936-yilning bahorida Gʻulja 
shahriga kirib bordik. Bu yerlarga ham shoʻro 
GPUchilarining shum qadami tegishi bilan tinch-
lik-omonlik, xayr-baraka barham topdi. Ayniqsa, 
shoʻro hukumati qahr-gʻazabiga uchragan biz 
kabi vatanjudolarning ahvoli fojiali boʻldi, Shin 
Duban zindonlari Shoʻro zindonlaridan battarroq 
edi”, deydi u keyinroq. 

Stalin oʻlganidan soʻng shoʻrolar ittifoqi ijti-
moiy-siyosiy hayotida bir oz iliqlik vujudga ke-
ladi. Chet ellarda quvgʻinda yashashga majbur 
boʻlgan oʻzbek muhojirlari ham oʻz vataniga qa-
ytish imkoniyatiga ega boʻladi. Shular qatorida 
Karimbek Norbekov ham Toshkentga 24 yillik 
ayriliqdan keyin 1956-yilda qaytadi, farzand-
lari, nabiralari bilan diydorlashadi. 

Karim otam qaytib kelib, 14 yil yashadi. 
Ammo surgun va qamoqlarda koʻrgan-kechirgan 
azob-uqubatlari haqida erkinroq gapira olmay, xud-
di shoʻro hukumati oxirgi nafaslarigacha yonlariga 
koʻz koʻrmas aygʻoqchi qoʻyib qoʻygandek, hatto 
bizlardan ham hadiksirab oʻtib ketdi. Karimbek 
Norbekov 1969-yili, turmush oʻrtogʻi Sharofat buvi 
1980-yili vafot etdi. Ular “Kamolon” qabristoniga 
dafn etilgan. Alloh ularning oxiratini obod qilgan 
boʻlsin. 

Jadidchilik harakatining yirik namoyan dasi, 
atoqli publitsist Abdurauf Muzaffarzoda “Sa-
doyi Turkiston” gazetasida 1915-yili eʼlon qilgan 
“Shukr va rijo” maqolasida Komilbek va Karim-
bek Norbekovlarni “Toshkentning mashhur taraq-
qiyparvar va hur fikrli zotlari” deb atagan edi. Is-
tiqlol tufayli ularning moʻtabar nomi xalqqa qay-
tarilmoqda. Tarixdan maʼlumki, oʻz xalqini qullik 
asoratida saqlagan, maʼnan yetuk ziyolilariga, 
olimlari va shoiru yozuvchilariga jallodlik qilgan 
hukumatning umri uzoqqa bormaydi, yer yuzidan 
supurib tashlanadi. Mus tabid shoʻro hukumati ning 
taqdiri ham shunday kechdi. Natijada xalqimiz  
istiqlolning musaffo havosidan erkin nafas olish, 
ishlash va ijod qilish huquqiga ega boʻldi.

AKA-UKA JADIDLAR

Ulugʻbek DOLIMOV,
pedagogika fanlari doktori, 
professor

maʼlumotga ega boʻlgan mutaxassis-pedagoglar 
tayyorlash, rushdiya maktablari ochish va ular 
uchun darsliklar, oʻquv qoʻllanmalar nashr etish 
edi. Jamiyat oʻlka ziyolilari bilan maʼrifatparvar 
mulk dorlarni bir maqsad sari birlashtirdi, shunday 
ulugʻ maqsadlarga bagʻishlab bir necha majlislar 
rejalashtirdi. “Turk eli” gazetasining yozishicha, 
mana shunday yigʻinlarning eng eʼtiborlisi 1917-
yil 24 sentyabrda  yakshanba kuni kechqurun Mu-
navvarqori Abdurashidxonov mehmonxonasida 
oʻtkaziladi. U bu “milliy ziyofat”ga yuz kishini 
maxsus daʼvatnoma bilan taklif etadi, chamasi 60 
kishi bu “daʼvatga ijobat qilib” ziyofatga tashrif 
buyuradi. 

Munavvarqori oʻz nutqida shaharning  eʼtiborli 
kishilarini, maʼrifatli boylarini millat, Vatan is-
tiqboli uchun “Muallimlar jamiyati”ga moddiy 
yordam koʻrsatishga daʼvat etadi. Shundan soʻng 
46 kishi koʻngildan chiqarib, imkoniyati darajasida 
xayrli ishlar uchun jamiyat foydasiga pul beradi. 
“Turk eli” gazetasida tahririyat katta hurmat va 
ehtirom bilan ularni nomma-nom tilga olgan. Bu 
yigʻinda jamiyat uchun iona qilingan 5585 soʻm 
(rubl) mablagʻ asosan iqtidorli yoshlarni chet el 
oliy oʻquv yurtlarida oʻqitishga sarf etilajagi taʼkid-
lanadi. “Munavvarqori janoblaridan soʻng ra oning 
soʻzini taqviya qilib, bir necha kishilar tarafidin 
nutqlar soʻylandi. Bundan soʻng iona qilmoqni 
xohlagan kishilarni roʻyxat qilindi. Bu afandilar-
dan muhtaram Komilbek va Karimbek Norbekof 
afandilar tezda oʻz xonalarida shunday bir “milliy 
ziyofat” yasab, iona yigʻib bermoqgʻa vaʼda qil-

dilar”.
Tilga olingan maqolada aytib oʻtilganidek, 

keyingi “milliy ziyofat” Komilbek va Karim-
bek Norbekovlar mutasaddiligida ularning 
Sagʻbondagi mehmonxonalarida oʻtishi ke-
rak edi, kuni ham belgilangan, daʼvatnom-
alar ham tayyorlangan edi. Afsuski, bir-bir 
yarim oydan keyin sodir boʻlgan inqilob deb 
atalmish ur-yiqitlar, vahshiyliklar tufayli mil-

lat istiqboli uchun bunday xayrli ishlarni amal-
ga oshirish imkoniyati boʻlmadi, buning ustiga 

nafaqat Norbekovlar, balki roʻyxatda ism-shari-
flari tilga olingan barcha millat va maʼrifat fido-
yilari ham qattiq taʼqib ostiga olindi. 

Faoliyat doirasi ancha keng boʻlgan “Turon” 
xayriya jamiyati qoshidagi, Komilbek va Karim-
bek muassisligida “Maktab kutubxonasi” nashri-

yoti tomonidan Munavvarqori Abdurashidxon-
ov, Abdulla Avloniy, Muhammadrasul rasuliy, 
Rustambek ibn Yusufbek hoji, Moʻminjon Mu-
hammadjon oʻgʻli —  Toshqin, Hoji Muin, Majid 
Qodiriy, Abdusameʼqori, Shokirqori ibn Zokirqori 
domla kabi oʻnlab pedagog va muallimlarning 
turli fanlarga oid 20 ga yaqin darsliklari, oʻquv 
qoʻllanmalari nashr etildi va maktablarga tarqatil-
di. Bunday darsliklar Turkiston oʻlkasining Tosh-
kentdan boshqa shaharlaridagi jadid maktab lariga 
ham yetkazib berilardi. Vaqt oʻtishi bilan esa bu 
nashrlardan oʻz faoliyatiga tanqidiy qarovchi eski 
maktabdorlar ham foydalana boshladi. “Maktab 
kutubxonasi” nashriyot shirkati tomonidan chop 
etilgan kitoblar Eski shahardagi 1-rus-tuzem mak-
tabi binosida joylashgan “Turkiston” va Chorsu-
dagi “Ravnaq” nomli eng katta kitob doʻkonlarida 
sotilar edi. Bu ishlar, tabiiyki, katta mablagʻ va 
tashkilotchilikni talab qilardi. 

Darhaqiqat, 1917-yil jadid mutafakkirlari, jum-
ladan, Komilbek va Karimbek uchun ham quvonch 
va iztiroblarga toʻla yil boʻldi. Fevral inqilobining 
romanovlar taxtini barbod qilishi ularda millat va 
Vatanning mustamlaka zulmidan ozod boʻlishiga 
ishonchni kuchaytirdi. Ammo 1917-yilning 25-ok-
tabrida Petrogradda amalga oshirilgan toʻntarish 
munosabati bilan Muvaqqat hukumat agʻdarib 
tashlandi va butun hokimiyat bolsheviklar qoʻli-
ga oʻtdi. Bolsheviklar Toshkentda ham huku-
matni egallash uchun toʻrt kecha-kunduz qirgʻin  
uyushtirdi. Bunday toʻntarishda, asosan, rus har-
biylari faoliyat koʻrsatdi. Shunday qilib, bolshe-
viklar ming-minglab begunohlarning toʻkilgan 
qoni va joni evaziga hokimiyat tepasiga chiqdi. 
Shunday katta qirgʻin vaziyatda Karimbek Norbe-
kov toʻpponchasini olib:

— Hamma bolsheviklarni peshanasidan ota-
man! — deb koʻchaga chiqadi.

Katta akasi Dolimbek “hay-hay”lab uning 
yoʻlini toʻsadi: 

kumatining  dastlabki yillarida ham sovet makta-
bi sifatida faoliyatini davom ettirdi.

Keksalarning aytishicha, Toshkentning 1-Sagʻ-
bon, 2-Sagʻbon, Chimboy, Qorasaroy koʻchalari 
yozda toʻpiqdan yuqoriga chiqadigan tuproq, 
yogʻingarchilik mavsumida esa yurib boʻlmay-
digan darajada loy boʻlar ekan. Biror odam vafot 
etib qolsa, “Sagʻbon”, “Chigʻatoy” yoki “Teshik-
qopqa” qabristonlariga mayitni olib borib koʻmish 
katta mashaqqat boʻlgan. Mana shunday ogʻir 
sharoitda mahallaning katta boylari Dolimbek, 
Komilbek, Karimbek 1913-yilda Sagʻbon 
koʻchasining Eski Joʻva bozoridan “Sagʻbon” 
qabristonigacha boʻlgan 5-6 chaqirim qismini 
kengaytirib, tekislab, tosh terdirgan. Natijada 
mahalla ahlining mushkuli osonlashgan. 
Ancha rejali, chiroyli va mustahkam qilib 
terilgan ushbu tosh yoʻl 1950-yillar oxi-
rigacha xalq uchun xizmat qilgan, ke-
yinroq ustiga asfalt yotqizilgan. 

Bu saxovatpesha insonlar, shuning-
dek, 1-Sagʻbondan “Chigʻatoy” qabris-
tonigacha boʻlgan 2-Sagʻbon koʻchasi-
da ham shunday ishni rejalashtirgan 
boʻlsa-da, 1917-yilgi ur-yiqitlar, Nor-
bekovlarga qaratilgan taʼqib va tazyiqlar 
bunday xayr li ishlarni amalga oshirishga 
imkon bermaydi. Norbekovlar bunday katta 
mablagʻ talab qiladigan ishlarni amalga oshi-
rishdek iqtisodiy qudratga ega boʻlgan ishbilar-
mon, tadbirkor boylardan boʻlgan. Ular Mosk-
va, Peterburg, Berlin, Parij, Varshava kabi sha-
harlar bilan savdo aloqalarini yoʻlga qoʻygan, 
har yili ikki marta bu shaharlarga mol olib borgan 
va u yerdan xalq ehtiyojiga zarur boʻlgan turli 
mahsulotlarni olib kelgan. Ular otalari Muham-
madaminbek hoji nomidan yilda ikki marta atrof 
mahallalardagi muhtojlarga zakot bergan. Zakot 
pul shaklida emas, kiyim-kechak, gazmol, poya-
bzal va oziq-ovqat mahsulotlari shaklida boʻlgan. 

Bu oila Eski shahar aholisi oʻrtasida katta hur-
mat-eʼtibor qozongan. Komilbekning Chimboy-
da, Karimbekning Chigʻatoy va Kelesda, Dolim-
bekning Xoʻjakentda soʻlim bogʻlari, katta yerlari, 
mevazorlari bor edi. Bu yer “Katta yer” deb ata-
lib, unda xizmatkorlar ishlagan, uzum sharbatidan 
katta-katta qozonlarda shinni tayyorlangan. “Kat-
ta yer”dan tushadigan daromad, asosan, xayriya 
jamiyatlariga, gazeta va jurnallar, darslik va qoʻl-
lanmalar nashriga, teatr ishlariga sarf qilingan. 

1914-yil 4-apreldan Toshkentda Ubaydullaxoʻ-
ja Asadullaxoʻjayev muharrirligida, Norbekovlar 
muassisligida Turkiston ziyolilarining eng sevimli 
nashrlaridan boʻlmish “Sadoyi Turkiston” gazetasi 
nashr etila bosh ladi. Gazetani tashkil qilish, uning 
iqtisodiy jihatlari Komilbek va Karimbek Norbe-
kovlar zimmasida boʻlgan. Shuningdek, ular oʻzla-
rining dolzarb masalalarga bagʻishlangan maqo-
lalari bilan ham gazeta sahifalarida qatnashib tur-
gan. Karimbek oʻzining “Bizim yoshlarga milliy 
tarbiya” maqolasida yoshlar tarbiyasiga millat va 
milliyat masalasi nuqtayi nazaridan qaraydi.

Muallif qalbini ezgan narsa millatdosh larining 
xoru zalolatda, faqirlikda yashashi, milliy gʻurur-
ning yoʻqligi, haq-huquqlarini bilmasligi va ayniq-
sa, ularning ilm-maʼrifatdan mahrum etilgani bilan 
bogʻliq edi. Karimbek Norbekov maktab va mad-
rasa islohoti, zamonaviy taʼlim-tarbiya, ayniqsa, 
aniq fanlarning millat taqdiridagi ahamiyati haqi-
da turkum maqolalar eʼlon qildi. U maqolalarida 
maktab va matbuotga xalqni taraqqiy etgan mil-
latlar bilan hamqadam qiluvchi, uning sharafini 
ulugʻlovchi asosiy vosita, deb qaradi, milliy gazeta 

kechak ijara toʻlovlari, afisha, maromnoma, chip-
talar va boshqalar, asosan, Komilbek va Karimbek 
zimmasiga tushgan edi. Bu tarixiy voqea haqida 
jadid publitsistlari turkum maqolalar, atoqli shoir 
Tavallo uchta sheʼr bitdi. Uchala sheʼr ham shoir-
ning 1915-yilda Norbekovlar muassisligida nashr 
etilgan “Ravnaq ul-islom” toʻplamiga kiritilgan. 
Ularning birida shunday satrlar bor:

Choʻx munavvar etdi olamni 
Munavvar qorimiz,

Koʻrdimiz ravshanligʻidin 
feʼlimiz, atvorimiz...

Sahnaga qoʻydi “Padarkush” 
fojia Behbudidin,

Bahra oldi oʻrus-u arman, 
oʻzbak-u totorimiz...

Bas, Ubaydullo, Karimbek-u 
Nizomiddinlar-a,

Jumla qatnashganga 
to oʻlguncha minnatdormiz...

Ushbu sheʼr keyingi maktab darsliklari-
ga ham kirdi va millat farzandlari tarbiyasi-
da muhim ahamiyat kasb etdi. Norbekovlar 
“Turon” teatr truppasining keyingi faoliyatida 
ham sezilarli iz qoldirdi, ayniqsa, uning katta 
pul, mablagʻ bilan hal qilinadigan xarajatlariga 
yaqindan yordam berdi. Bu haqda 1915-yili “Sa-
doyi Turkiston” gazetasi tahririyati mamnuniyat 
bilan: “Biletlar sotishda koʻp foydalari tekkan 
Komilbek Norbekov, Karimbek Norbekov afan-
dilarga idora tarafidan koʻp rahmat va tashak-
kurlar arz qilurmiz”, deb yozgan edi.

1916-yil oʻrtalarida Munavvarqori 
 Abdurashidxonov, Abdulla Avloniy hamda aka- 
uka Norbekovlar hamkorlikda “Muallimlar 
 jamiyati”ni tashkil etadi. Jamiyatning asosiy maq-
sadi iqtidorli yoshlarni taraqqiy etgan chet el oliy 
oʻquv yurtlariga yuborish, yurtimizda kelgusida 
ochilajak oliy oʻquv yurti uchun  zamonaviy oliy 

Karimbek Norbekov

(Архив суратлар)

Komilbek Norbekov rafiqasi 
Karomatxon bilan

Yurt sarhadlarini yanada sergak va ishonchli qoʻriqlash, ona Vatan oldidagi 
masʼuliyatli burchni munosib ado etishda katta yo kichik tanaffuslar, turli taʼtillar 

boʻlmaydi, bunda bir lahza ham kiprik qoqilmaydi.

Xonadon 
narxining 25 foizlik 

boshlangʻich toʻloviga 
davlat homiylik qiladi. 

Qolgani esa 20-yil 
muddatga 14 foizli 

imtiyozli kredit bilan 
oyma-oy uziladi. 

Ha, dunyoda sharafli kasblar koʻp, lekin 
oʻz ona Vataning, kindik qoning tomgan 
muqaddas zaminni himoya qilish, bagʻrikeng, 
mehridaryo xalqing xizmatida boʻlish eng 
sharaflisidir. Ayniqsa, bu salohiyat xalqa-
ro maydonda eʼtirof etilsa, kishiga oʻzga-
cha gʻurur beradi. Qurolli Kuchlari mizning 
Xalqaro armiya oʻyinlaridagi ishtiroki, qud-
rati va salohiyati buni isbotlamoqda. 

2023-yil 17-24-mart kunlari AQSHning 
Missisipi shtatidagi “Camp Shelby” harbiy 
oʻquv bazasida boʻlib oʻtgan “Eng ilgʻor 
jangchi — 2023” musobaqasida Azamat 
Kenjayev ham ishtirok etdi va mutlaq gʻolib 
boʻldi.

— Oʻz maqsadlarimga erishishda mazkur 
musobaqa katta kuch, ruhiy madad berib, ha-
yotiy qarashlarimni tubdan oʻzgartirib yubor-
di, — deydi Azamat. — Men zafar quchishni 
chin dildan istagan va shunga yarasha bor 
kuchim bilan harakat qilgan boʻlsam-da, mu-
vaffaqiyat qozonishimni kutmagandim.  Biz-
ni gʻolib deb eʼlon qilingan mahal oʻzimni 
dunyodagi eng alpqomat, togʻni ursa tolqon 
qiladigan pahlavondek his qildim. Oʻsha kun 

Tepa qavatga liftda koʻtarilgan toʻngʻich far-
zandi Usmonbekning yangroq ovozi qulogʻiga 
chalinganida hali ham tirsagiga suyanib turgani-
ni, barmoqlari uvushganini sezdi. Dilbandining 
chehrasida shodonlik ufurardi. Hammadan ham 
koʻra uning quvonchi cheksiz, oʻziga sigʻmasdi. 
Boisi, bolakay Buxoroning Qorakoʻl tumanida 
dunyoga kelib, 4-sinfgacha bir emas, naq uchta 
maktabga koʻchib  oʻqigandi. Yangi sinfdoshlari 
bilan tanishib, atrof-muhitga endi moslashganida 
va doʻst orttirganida kutilmaganda yana boshqa 
joyga koʻchishardi. 

Endi bunday xavotir, omonat vaziyat boʻl-
masligini ich-ichdan his etib turibdi. Oʻzlarining 
doimiy uylari boʻlishi haqidagi xushxabarni eshit-
ganida begʻubor xayollar ogʻushida “Urra, endi 
hech qayerga koʻchmaymiz, parkka ham tez-tez 
boramiz”, deya ich-ichidan juda quvondi bolakay.

Podpolkovnikning oʻzi ham katta mashinada 
Qashqadaryo, Fargʻonayu Namangan boʻylab 
doimiy yuk ortmoqlab yurishdan bezigandi. Axir 
19 yil mobaynida 11 marta koʻchishning oʻzi 
boʻladimi?! Bir haftadirki, qishloqdagi hovlisida 
bola parvarishi bilan mashgʻul ayoli Gulbahor 
kenjatoyi Nurmuhammadni bagʻriga bosib, koʻn-
gil xotirjamligi va quvonch ogʻushiga choʻmgan. 
Shinam xonadonga moʻljallab ohori toʻkilmagan 
idish-tovoq va xoʻjalik buyumlarini, kiyimlar-
ni tayyorlardi. Muntazam ijarama-ijara uylarga 

hayotimdagi farahbaxsh va oʻzimni misli Al-
pomish chogʻlagan kun sifatida xotiramda 
bir umr muhrlanib qoladi.

Endigina  21 yoshni qarshilagan va har-
biylikni hayotining mazmuni deb bilgan 
Azamatning soʻzlarini tinglar ekanman, 
jannatmonand ona diyorimiz sarhadlarini 
qoʻriqlab, farovon hayotimiz osoyishtali-
gini muhofaza qilish qanchalar sharafli boʻl-
masin, aziz joni garovga tikiladigan gʻoyat 
mashaqqatli vazifa ekanini tan olmay ilo-
jimiz yoʻq. U 2018-yildan buyon Vatanimiz 
sarhadlarida yurt posboni degan muqaddas 
burchni oqlash yoʻlida sidqidildan xizmat 
qilib kelmoqda. 2021-yilda Pokiston Islom 
respublikasining Lahor shahrida III xalqaro 
koʻpkurash musobaqasida ham faol ishtirok 
etgan.

Yurt himoyasiga shaylik 
bolalikdan shakllangan 

Asli Surxondaryo viloyatining Sari osiyo 
tumanida katta bir oilada oltinchi —  kenja 

farzand boʻlib ulgʻaygan qahramonimiz 
yoshligidanoq askar boʻlishni orzu qilgan. 
Ayniqsa, bolaligining begʻubor damla rida 
televizor orqali askarlik libosidagi yig-
itlarni koʻrsa, havas bilan “Katta boʻl-
sam, men ham himoyachi boʻlaman, 
yurtimni yovuz odamlar va yot nig-
ohlardan qoʻriqlayman!” degan 
orzu-niyatlar qurshovida har kuni 
sport bilan shugʻullanar, “Oʻz-
bekiston respub likasiga xizmat 
qilaman!” deb qoʻyardi baland 
ovozda. Yaxshi niyat ijobat boʻladi, 
deganlaridek, bugun bu askar yigit-
ga koʻpchilik havas bilan boqadi. Ha, 

Azamat qoʻlga kiritgan yutuqlar bolalikdagi 
oʻsha orzularning ushalishi boʻlsa, ne ajab.

Azamat Kenjayev 2012-yilda umum-
taʼlim maktabining 9-sinfini tugatib, 

bosi va uning asl egasi boʻlish oʻylari bilan 
band boʻlgan mushtdekkina oʻspirinning or-
zu-oʻylari baʼzan oʻz boshiga ham sigʻmay 

qolardi. Kollejni tugatganidan soʻng Oʻz-
bekiston respublikasi Qurolli Kuchlari 

safida muddatli harbiy xizmatni oʻtadi, 
yigitlik burchini ado etdi. Bu qisqa 
muddat uning oʻsha orzulari roʻyo-
bi boʻlib tuyuldi. Askarlik hayotini 
davom ettirishni ixtiyor qildi. 

Harbiy xizmat burchini oʻtash 
barobarida mudofaa vazirligi tizi-
mida oʻtkazilgan harbiy koʻpkurash, 
harbiy estafeta va harbiy marafon 

musobaqalarida muntazam ishtirok 
etib, doim gʻoliblar safida boʻldi. Ayni 

paytda Toshkent viloyatining Boʻston-
liq tumanidagi harbiy qismda xizmatni 

davom ettirmoqda.
— Vatan himoyachilari sarhadlari-

miz xavfsizligi taʼminotchisi, tinch hayo-
timizning kafolatli va ishonchli vakillari, 
tengsiz bahodirlardir. Bu bilan barchamiz 
chin maʼnoda faxrlanamiz, — deydi Toshkent 
harbiy okrug matbuot xizmati boshligʻi, pod-
polkovnik Bekmurod Dalmatov. — Mudofaa 
vazirligi harbiy xizmatchisi Azamat Kenja-
yev Amerika Qoʻshma Shtatlarida boʻlib oʻt-
gan “Eng ilgʻor jangchi — 2023” musobaqa-
sida AQSH Milliy gvardiyasining Maxsus 
boʻlinmalari harbiy xizmatchilari bilan kuch 
sinashib, gʻoliblikni qoʻlga kiritgani oʻzbek 
yoshlarining nimalarga qodirligini namo-
yon etdi desak, mubolagʻa boʻlmaydi. U 15 
kilogramm yuk bilan 20 kilometr masofaga 
marsh yugurish shartini 1 soatu 54 daqiqada 
bajarib, musobaqa rekordini yangiladi.

Azamat kabi yosh askarlarimiz bu muso-
baqada nafaqat kuch sinashdi, balki oʻz bilim 
va tajribasini boyitdi, belgilangan meʼyor  

talablarini bexato va eng asosiysi, oʻz vaqti-
da bajarib, mahorat koʻrsatdi. Bu esa haqiqiy 
mardlik va shijoat namunasidir.

Katta va kichik tanaffuslar, 
taʼtillar boʻlmaydi

Maqolani muxtasar qilar ekanmiz, 
 masʼ uli yatli va sharafli kasb egalarining 
kelgusi faoliyatiga yanada ulkan zafarlar 
tilagan holda, fuzuliyning “Mening bitta 
hayotim bor, bordi-yu, mingta hayotga ega 
boʻlgan taqdirimda ham hammasini Vatan 
uchun sarflagan boʻlur edim”, degan fikri 
isbotini Azamat Kenjayev kabi jasur yigitla-
rimiz faoliyati misolida koʻrganday boʻldim. 
Kichik serjantning katta yutuqlari, harbiy de-
gan ulugʻvor nomga har jihatdan munosibdir.

Zero, sizu biz mana shu jumlalarni oʻqib 
turgan chogʻimizda ham harbiylar jangovar 
tayyorgarlikni oshirish, kasbiy mahoratni 
yuksaltirish borasida  amaliy ishlarini davom 
ettirayotgan boʻladi. Chunki yurt sarhadlari-
ni yanada sergak va ishonchli qoʻriqlash, ona 
Vatan oldidagi masʼuliyatli burchni munosib 
ado etishda katta yo kichik tanaffuslar, tur-
li taʼtillar boʻlmaydi, bunda bir lahza ham 
 kiprik qoqilmaydi.

Gulichehra DURDIYEVA, 
“Yangi O‘zbekiston” muxbiri 

tashigan “lash-lush”larga nazari tushmasligi va 
oʻsha qoʻnimsiz yillarni eslamaslik uchun ularni 
omborga eltib tashladi.  

Qahramonimiz Ismoil Oʻrinboyev asli 
koʻhna Axsikentdan. Toʻraqoʻrgʻondagi 
52-oʻrta maktabni va tumanning Oqtosh sha-
harchasidagi ixtisoslashtirilgan maktab-inter-
natni aʼlo baholarga tugatdi. Litseyda yotib 
qolib oʻqirdi, mehribonlari huzuriga hafta-
da bir borardi, sogʻinch uni tez ulgʻaytirdi. 
2005-yilda jismoniy holati va test imtihon-
lariga koʻra yaxshi natija toʻplab, Toshkent 
oliy umumqoʻshin qoʻmondonlik bilim yurti 
kursanti boʻldi va 2009-yilda muvaffaqiyatli 
tamomladi.

Ishga har kuni Toʻraqoʻrgʻon tumanining Sha-
hand qishlogʻidan qatnardi. Qatʼiy tartib-intizom 
va favqulodda topshiriqlarni qamragan faoliyati 
sababli koʻpincha erta ketib, kech qaytardi. Olis 
masofa toliqtirib, koʻp  vaqti yoʻlga sovurilsa ham 
“oyning oʻn beshi yorugʻ”ligiga ishonardi. 

Bugun tongda esa pensioner ota-onasi — fax-
riy hisobchi, bogʻbon Inʼomjon aka va hamshira, 
mohir kashtachi Zulfiya opaning duosiga koʻmil-
di. Yoshligi oʻtgan qadrdon hovlisi bilan nigohi ila 

xayrlashdi. Darvoza ostonasidan hatlab, shohkoʻ-
chagacha hamrohlik qiladigan qoʻsh ariqdagi tiniq 
oqayotgan suv ham xuddi uni yangi boshpana 
bilan qutlayotganday edi goʻyo. 

Roʻparasida ulkan Sirdaryo shovillaydi. Qar-
shisida Fargʻona vodiysining markazi sanalgan 
Axsikent arxeologik yodgorligi tariximizning sahi-
falari kabi namoyon boʻlaveradi. Har kuni ana shu 
tarixiy maskanlar yonidan oʻyga choʻmib  oʻtardi. 

Kasallik oqibatida barvaqt olamdan oʻtgan 
rahmatli akasining hayotligida aytgan vasiyatini 
bajarganidan, ichki ishlar xodimi boʻlishni orzu-
lagan suyangan togʻining armoni ushalganidan 
mamnun.

— Ikki opam oʻz turmushidan tinchigan. Bit-
tagina akamning umri qisqa ekan. U harbiylikka 
qiziqardi va shu kasbni egallashimni tayinlagandi. 
Mana, istagini bajo keltirdim, ruhi shod boʻlishi-
dan umidvorman, — deydi Sharqiy harbiy okrugi 
Namangan viloyati mudofaa ishlari boshqarma-
si boshligʻining tarbiyaviy va mafkuraviy ishlar 
boʻyi cha oʻrinbosari Ismoil Oʻrinboyev. — Aslida, 
bolaligimda elchi boʻlishni xohlardim. Diplomat-
likka havasim balandligi uchun tarix, adabiyot, 
huquq va aniq fanlarni namunali oʻzlashtirardim. 

Hash-pash deguncha, hozir faoliyat yuritayotgan 
sohamda xizmatni boshlaganimga 20-yil toʻlibdi. 
Ishim, asosan, yoshlar, yosh harbiy xizmatchilar 
bilan bevosita bogʻliq. 

Harbiy libosi oʻziga yarashgan va sav-
latli Ismoil aka mamlakatimizning turli 
viloyatlaridagi Toshkent, Denov, Navoiy, 
Kattaqoʻrgʻon, Qarshi va Margʻilon sha-
harlarida, Qorakoʻl va Nishon tumanlarida-
gi harbiy qism, safarbarlik chaqiruvi rezer-
vida va harbiy okruglar boshqaruv apparati-
da oʻrinbosar, katta ofitser lavozimlarida unga 
yuklatilgan vazifalarni sidqidildan uddaladi.  

Qator malaka oshirish kurslarida bilim-koʻnik-
malarini boyitdi. Xususan, psixolog va yurist 
mutaxassisligi boʻyicha ham maxsus sertifikatga 
ega. Shiori — yigit kishiga qirq hunar oz. Dehqon-
chilik, chorvachilik va duradgorlikdan tuzukkina 
xabardor. Yutuqlari moʻl, rahbarlari va kasbdosh-
lari eʼtirofiga sazovor, hurmat qozongan. Xusu-
san, avvalroq Sharqiy harbiy okrugi qoʻmondoni-
ning jangovar va maʼnaviy-maʼrifiy ishlardagi va 
2023-yil yakunlariga oid uchrashuvda yoshlarni 
harbiy-vatanparvarlik ruhida tarbiyalashdagi il-
gʻorligi uchun Namangan viloya ti hokimining 
tashakkurnomasi va qimmatbaho esdalik sovgʻasi 
bilan taqdirlandi. 

2012-yilda Mudofaa vazirligi qoshidagi 
“Tinchlik yoʻlidagi hamkorlik dasturi” yuzasidan 
qoʻlga kiritgan xalqaro sertifikati tufayli ish haqi-
ga har safar qoʻshimcha ustama yoziladi. Ingliz 
tilini yaxshi oʻzlashtirgan. 2009-yilda leytenant, 
2011-yilda katta leytenant, 2013-yilda kapitan, 
2017-yilda mayor va 2021-yilda podpolkovnik 
unvonlarini oldi. 

Ismoil aka bilan qurib bitkazilgan yangi uylar-
ni topshirishga bagʻishlangan tantanali tadbirga 
tayyorgarlik jarayonlarida va idorasida samimiy 
muloqot qurdik. Dastlab aziz ustozlari — oʻr-
ta maktabdagi ilk muallimi Maʼmuraxon aya 
Qosimova va matematika fani oʻqituvchisi Yo-
qubjon domla Siddiqov, litseydagi chaqiruvga 

qadar boshlangʻich tayyorgarlik fani oʻqituvchi-
si Valijon Kamolov hamda Mudofaa vazirligi 
bosh qarma boshligʻi, polkovnik  Iskandar Malla-
yevning ismini alohida ehtirom bilan tilga oldi. 
Qarang, hozir oʻzi ham ustoz maqomiga yetishdi, 
shogirdlari talaygina.

Belgilangan tartibga koʻra, harbiy xizmatchilar-
ning fidokorona, samarali mehnatiga mukofot 
tariqasida davlat ikki va uch xonali uylar ajratadi. 
Respublika mudofaa vazirining tegishli buyrugʻiga 
muvofiq, bu galgi roʻyxatda 56 kishi tasdiqlandi. 
Aksariyati boshqa viloyat larda shartnoma asosida 
sharafli vazifasini oʻtamoqda. Ular ichida qahra-
monimiz Ismoil aka ham bor va bungacha uning 
nomzodi ketma-ket besh yil tavsiya etilgandi. Nasi-
basi va navbati 2024-yil boshida ekan. 

Eʼtiborlisi, xonadon narxining 25 foizlik bosh-
langʻich toʻloviga davlat homiylik qiladi. Qolgani 
esa 20 yil muddatga 14 foizli imtiyozli kredit bi-
lan oyma-oy uziladi. 

Xuddi harbiydek tik qad rostlagan 16 qavatli 
turar joy tevaragi fayzga chulgʻangan. Vatan hi-
moyachilari kuni arafasidagi ochilish marosimida 
orziqqan koʻngillar entikdi. Oltinrang lentalar 
bogʻlangan xonadon kalitlari taqdim etilganida 
gulduros olqishlar avjlandi, minnatdorlik tuygʻu-

lari joʻshdi, ezgu niyatlar, tab riklar bildirildi, shax-
dam qadamlar bilan yorugʻ istiqbolga yuzlanildi. 

Tabiiyki, chiroyli xonalarni jihozlash barchani 
gʻayrat-shijoatga undaydi. Albatta, yangi qoʻshnilar 
bilan tanishishga, farzandlar esa yangi oʻrtoq va du-
gonalari bilan maza qilib oʻynashga ishtiyoqmand. 
Umuman, inshootning qulay jihatlari bisyor. Jum-
ladan, markaziy yoʻl boʻyida, maktab, bogʻcha, tib-
biyot punktiga yaqin hududda joylashgan. 

Qahramonimiz shunday saboq-xulosani tak roran 
angladiki, faqat tinimsiz izlanish, har qaysi yumush-
ga masʼuliyat bilan yondashish haqiqiy mavqeni 
belgilashini ikki karra tushundi. Mustaqilligimizni 
mustahkamlash, sarhadlarimiz daxlsizligi, xalqimiz 
tinchlik-osoyishtaligini taʼminlashga hissa qoʻshish, 
kechayu kunduz ogohlik-hushyorlikka intilish jami-
ki askarlarning, azamatlarning muqaddas burchidir. 
Yuksak salohiyatli, mard va aql-zakovati kuchli, 
izchil islohotlarga daxldor yosh va tajribali kadrlarga 
boqsangiz, ularning qudratli milliy armiyamizga ka-
marbastaligi faxrlanishga arziydi.

Ha, Oʻrinboyevlar oilasining muqim yashash 
manzili oʻzgardi: Davlatobod tumani “Yuksalish” 
shaharchasi “Tadbirkor” mahalla fuqarolar yigʻi-
ni, Yoshlik koʻchasi. Elimizning jasur va munosib 
oʻgʻloniga muhtasham yangi uy muborak! Ilohim, 
tantanali kunlarga, toʻylarga buyursin!

Orifjon JOʻRAYEV,
“Yangi Oʻzbekiston” muxbiri

Xalq va armiya — bir tan-u bir jon!

Tuhfa

yengib bo‘lmaydi
AZAMATLIK QUDRATINI  

 Sariosiyo tumanidagi pedagogika kasb-hunar 
kollejiga oʻqishga kirdi. 2015-yili kollejni 
ham muvaffaqiyatli tamomladi. Oʻqib yur-
gan kezlaridayoq butun xayoli askarlik li-

“Oʻzbekiston Respublikasiga xizmat qilaman!”. Jarangdor, 

yurakka yaqin, quloqqa ohanraboday eshitiluvchi bu 

jumlani, aslida, har kuni takrorlaymiz, takrorlagan sari 

qalbimizda ajib gʻurur, oʻzgacha zavq-shavq tuyaveramiz. 

Biroq oʻtgan yili AQSHda oʻtkazilgan “Eng ilgʻor jangchi 

— 2023” musobaqasining mutlaq gʻolibi boʻlib, shohsupaga 

koʻtarilganimda birgina shu jumlaning masʼuliyati nechogʻliq 

sharafli, ulugʻvor va masʼuliyatli ekanini yanada teran  his 

etdim”, deydi kichik serjant Azamat Kenjayev.

HARBIY OILASINING MUQIM 
YASHASH MANZILI O‘ZGARDI

U parda ipini astagina 
tortdi. Issiq harorat 
hovuridan “terlagan” 
derazani qoʻli bilan xiyol 
artdi-da, pastdagi gavjum 
bolalar maydonchasiga 
koʻz qirini tashladi. Ajoyib 
manzara yuqoridan kaftdek 
koʻrinarkan. Yetti yoshli 
oʻrtancha oʻgʻli Ibratbekni 
nigohi bilan qidirib topdi. 
Yuziga mayin tabassum 
yoyildi, yuragi entikdi. Yangi 
uyga ega boʻlganidan paydo 
boʻlgan quvonch va hayajon 
uni hanuz tark etmagandi. 
Xayoli uzoq-uzoqlarga ketdi...


